
8. Наќши маводи чопии китобњо ва усулњои таълими он 
дар дарси таърих

Муњимтарин масъалаи таълими самараноки фанни таърих 
ташкили фаъолияти таълимии худи хонандагон мебошад. 
Фанни таърих маводи аз љињати њаљм номањдудро дар бар 
мегирад. Вазифаи омўзгор аз он иборат аст, ки нуќтањои асосии 
онро нишон дињад ва бо таври шавќовар дарс дињад. Раванди 
таълим фаъолияти якваќтаи омўзгор ва хонандагонро дар назар 
дорад. Бинобар ин хондан барои мактаббачагон  - мењнати 
таълимї мебошад, ки онро омўзгор мунтазам ба назар гирифта, 
технологияи донишомўзї, роњњои самараноки мустањкам 
намудани илмомўзию љањонфањмии шогирдонро нишон дода, 
шавќу њаваси онњоро ривољу равнаќ дињад. 

Таъсири мутаќобилаи омўзгор бо хонанда метавонад 
бевосита ва бавосита бошад. Њангоми таъсири бевосита омўзгор 
ва хонанда вазифањои таълимиро якљоя ба амал мебароранд. 
Дар ваќти таъсири бевосита бошад, шогирдон устодашонро ба 
воситаи дастури ќаблан супоридаи омўзгор њал мекунанд. 

Масалан, њангоми супориши вазифаи хонагї ва ё кори 
мустаќилона самаранокии раванди таълим аз муносибати доимии 
дуљониба (омўзгор ва хонандагон) вобаста аст ва ин ба омўзгор 
барои ба даст овардани маълумоти зурурї рољеъ ба мутобиќати 
натиљањои њосилшуда ва њалли вазифањои таълимї, тарбиявї ва 
инкишофдињандаи дарс имконият медињад. 

Аз ин рў, дар услуби таълими фанни таърихи њозиразамон 
унсури фаъолияти амалии хонандагонро бояд махсусан ќайд 
намуд. 

Услубњои амалї – дар баробари услубњои баёнї, шифоњию 
амалї дар раванди таълими фанни таърих васеъ истифода бурда 
мешавад, ки маќсади асосии он ба даст овардани маълумот дар 
асоси машѓулиятњои амалї мебошад.

Услуби амалии таълим гуфта, чунин услубњои таълимро 
меноманд, ки дар он хонандагон бевосита иштирок намуда, 
маводи таълимиро азхуд мекунанд. Омўзгор бошад вазифаи 
роњбарикунанда ва назоратиро мебозад. Њангоми истифодаи ин 
услуб усулњои зерин истифода бурда мешаванд: супориш додан, 

ба наќшагирии њалли супориш, идораи раванди иљрои супориш, 
њавасмандгардонии фаврї, танзим ва назорат, тањлили натиљањои 
корњои амалї, ислоњ кардани камбудињо. Ба услубњои амалї 
њангоми таълими фанни таърих дохил мешаванд: кор бо китоби 
дарсї, истифодабарии њуљљатњои таърихї ва адабиёти бадеї, 
иљрои вазифањои хаттї, кашидани љадвалњои муќоисавї, рефе-
рату маърўзањо, љамъоварии маводњои дахлдор барои ташкил 
намудани гўшаи синфии кишваршиносї ё ин ки осорхонаи 
умумии мактабї ва ѓайра.

Чї тавре, ки маълум аст, китоб – манбаи асосии дониш аст. 
Мањз бо њамин маќсад омўзгор ба хонандагон ќонунњову ќоидањои 
китобхониро ва тарзи истифодабарии онро фањмонида медињад. 
Ба хонандагон маслињат медињад, ки кадом китобњоро хонанд ва 
омўзанд. Китобхонї низ одат мебошад. Китобдўстдориро дар 
мактаби миёна ташаккул додан лозим аст, чуники илм инсонро 
аз рафтору кирдори бад нигоњ дошта, ба хулќу атвори нек 
њидоят намуда, яке аз омили тарбияи фарњанги ваќтгузаронии 
инсон мебошад. Танњо илму дониш инсонро ба мартабаи баланд 
мерасонад. Мутолиаи китоб барои васеъ намудани доираи 
дониш хизмат намуда, инсонро ба кори мустаќилона тавассути 
китоб одат мекунонад ва барои инкишофи тафаккуру нутќ хеле 
ањамиятнок мебошад.

Омўзиши китобњои гуногун (хрестоматия, адабиёти илмї, 
маљаллаю рўзномањо, маводи конференсияњои илмї ва ѓайрањо) 
имкон медињанд, ки масъалањои муњими даврањои мухталифи 
таърихиро ба андозаи кофї омўхта, дар атрофи масъалањои 
бањсноки илмї, масъалањое, ки бояд дар оянда њаллу фасли худро 
ёбанд, муайян карда мешаванд. 

Кор бо адабиёт таќозо мекунад, ки усулњои тартиб додани 
фењристи адабиёт, сарсухану хулоса, иќтибосоварї ва боќимонда 
усулњои корњои илмї дар соњаи илмњои љомеашиносї дар синфњои 
болоии (синфњои IX-XI) мактабњои миёнаи њамагонї истифода 
шаванд. 

Њамин тавр, матни китобњои гуногун (китоби дарсї, 
њуљљатњои таърихї ва адабиёти бадеї) њамчун маводи муњими 
њаёти гузаштаи таърихию замони њозира тасаввуроти дуруст 

ва аниќ дода, дар раванди донишомўзию ташаккули њунару 
малакањои амалии онњо басо моњияти калон мебозанд ва 
хонандагонро ба омўзиши мустаќилона тайёр намуда, ќобилияти 
инфиродии онњоро инкишоф медињанд, ба заковати инсон, ба 
ќувваи аќлї ва дониши худ боварии комил ба вуљуд меоварад.

1. Истифода бурдани матни китоби дарсї
Дониши хонандагони синфњои болої аз фанни таърих бо ёрии 

як зумра адабиёти иловагї васеъ ва мукаммал мегардад. Онњо ба 
хондани адабиёти илмию оммавї ва бадеї, китобњои таърихї, 
њуљљатњои таърихї, адабиёти сиёсї, маљаллаву рўзномањо шавќи 
калон доранд. Вале китоби дарсї дар мактабњои миёна њамчун 
дастурамали асосї васеъ истифода бурда мешавад. Дар китобњои 
дарсї курсњои алоњидаи таърих, мводи таълимї мувофиќи 
барномањои давлатї пайињам љойгир карда шудаанд. 

Аз китобњои дарсии фанни таърих хонандагони мактабњои 
миёнаи маълумоти умумї чї тањти роњбарии омўзгорон ва чї 
мустаќилона истифодабарии он аз љониби хонандагон ба роњ 
монда мешавад. Њоло дар љумњурии мо аз фанни таърихи халќу 
тољик ва таърихи умумї барои синфњои V-XI тамоми китобњои 
дарсии замонавї тањия гардида, аз чоп баромадаанд. Мазмуну 
мундариља, хусусият ва њаљми мавод, ороиш ва ќолаби услубї  
(дастгоњи методї) – и аксарияти китобњои дарсї ба синну сол 
ва дараљаи тайёриву инкишофи хонандагон мувофиќ мебошад. 
Онњо вобаста ба инкишофи илмњои љомеашиносии замонавї 
такмил дода шудаанд. Њоло бояд кўшиш кард, ки оянда мазмуни 
асосии китобњои дарсї боќї монд. Пас аз озмоиши њар яке аз 
онњо дар таљрибаи педагогї ба даст даровардани китобњои 
дарсии бардавом шарт ва зарур аст. Тез-тез иваз шудани мазмуну 
мундариљаи китобњои дарсї дар кори таълимии омўзгорону 
донишомўзии хонандагон як ќатор мушкилињоро ба миён 
меоварад.

Дар таљрибаи омўзгорон усулњои гуногуни истифодабарии 
матни китоби дарсї дида мешавад. Истифодабарии чунин услуб 
мухсусан дар синфњои поёнї самарабахш мебошад. Масалан, 
дар синфи V пас аз баёни мавзўи нав худи омўзгор ќисман ва ё 
пурра мавзўъро аз китоб хонда, мазмуни онро ба хонандагон 

маънидод менамояд. Бо ёрии омўзгор хонандагон тарзи хониш 
ва истифодабарии китоби дарсиро азхуд мекунанд. Пас аз 
гузаронидани чандин машѓулият шарт нест, ки омўзгор тамоми 
мавзўъро ба хонандагон хонда, маънидод кунад. Омўзгор 
метавонад танњо баъзе лањзањои душвору мураккаби матни 
китобро хонда, эзоњ дињад. Инчунин, аз хониши мустаќилонаи 
хонандагон истифода бурдан мумкин аст. Услуби мазкур на 
њама ваќт мувофиќи маќсад аст. Агар мавзўї навбатї мазмунан 
мураккабу пур аз саволњои назариявї бошад, он гоњ истифода 
бурдани услуби мазкур иштибоњ мебошад. Умуман мавзўе, ки 
ањамияти калони таълимї-тарбиявї дошта бошад, ба тариќи 
мустаќилона ба хонандагон супориш дода намешавад. Масалан, 
дар синфи VI дар мавзўи “Маданияти Чин дар асрњои миёна” 
омўзгор бояд саволњоеро, ки доир ба мавзўи санъат бахшида 
шудаанд, худ онњоро шарњу эзоњ дињад, чунки дар мисоли 
чунин мавод худи омўзгор метавонад, ки вазифањои мураккаби 
тарбиявї-зебошиносиро иљро намояд. Аммо, мавзўњое, ки ба 
кашфиётњои љуѓрофии он давра бахшида шудаанд, омўзгор 
метавонад онњоро ба хонандагон ба сифати кори мустаќилона 
супориш дињад, чунки мазмуни ин масъалањо барои хонандагон 
дастрас буда, аз маводи мушаххас иборат мебошад. Дар синфњои 
болої бошад ин усул кам ба кор бурда мешавад.

Баъзе ќисмњои матни китобро омўзгор метавонад дар раванди 
њикояи худ дохил намояд ва ибораи зеринро истифода барад: 
“Дар китоби дарсии шумоён чунин оварда шудааст” ва ѓайра. 
Дар баробари ин пас аз баёни мавзўи нав омўзгор метавонад 
тањлили матни китобро бо ёрии хонандагон ташкил намояд. Ин 
амалро бо истифодабарии чунин усулњо омода намудан мумкин 
мебошад: “Дар ин порча чї навишта шудааст?”, “Сарлавњаи ин 
ќисмати мавзўъро чї номгузорї кардан мумкин аст?” ва ё бо ёрии 
омўзгор хонандагон аз матни китоби дарсї лањзањои асосї ва 
муњимро људо менамоянд. Дар натиљаи ин амал хонандагон дар 
оянда фикри асосиро аз дуюминдараља фарќ карда метавонанад 
ва ба саволњо посухи мухтасар доданро низ меомўзанд.

Аз рўи матни китоби дарсї тањлили сарлавњањо, бобњо, 
бахшњо ва саволњои алоњидаро омода намудан мумкин аст. Ин 

услуб ба хонандагон усулњои тартиб додани наќшаи кориро ёд 
медињад. Ин гуна лањзаи фањмонда додани маводи таърихиро бо 
истифодабарии китоби дарсї гузаронидан мумкин аст. Аз рўи 
саволњои омўзгор хонандагон бо истифодабарии китоби дарсї ба 
онњо љавоби мувофиќ пайдо намуда метавонанад, инчунин барои 
хулосабарории мушаххас низ хизмат карда метавонад. Дар ин 
бобат тањлили хулосањои муњими мафњумњои таърихї ањамияти 
бузург дорад. Омўзгори пуртаљриба одатан дар охири дарс аз рўи 
китоби дарсї хулосањои мавзўи навро бо иштироки бевоситаи 
хонандагон тањлил карда мебарояд. Бояд омўзгор хонандагонро 
огоњ намояд, ки дар матни китоб ин бахши мавзўъ бо хати сиёњ 
чоп шудааст ва ба онњо диќќати махсус зоњир карда шавад. Агар 
мафњумњо ва ё хулосањои дарс дар китоб бо хатти оддї чоп шуда 
бошанд, омўзгор метавонад таклиф намояд, ки хонандагон бо 
ќаламњои ранга дар зери онњо хат кашанд. Ба ѓайр аз ин, услубњо 
боз услубњои дигари истифодабарии матни китоби дарсї оид ба 
фанни таърих вуљуд дорад. Масалан, яке аз вазифањои муњими 
омўзиши фанни таърих дар мактаб дар хонандагон тарбия 
намудани ќобилияти дар худ тасаввур кардани њодисањои асосии 
таърихие, ки рух додаанд, мебошад. Барои расидан ба ин маќсад 
омўзгор бояд ба хонандагон аввалан, бояд мањорати дар худ 
тасаввур кардани давомнокии њаќќонии даврањои таърихиро 
парастиш намояд, соният ба њар як давраи ањамиятноки њаёти 
таърихї, ки ба санањои хронологї мањдуд шудааст, омўзонад. 
Тамоми њодисањои таърихиро ва он санањои сершумореро, ки дар 
китобњои дарсї оварда шудаанд, дар ёд гириифта натавонистани 
хонандагон машќњои махсусеро талаб мекунад.

Ќисми басо муњими таърих ба сифати фанни мактабї равшан 
дарк намудани масъалањои замонњо ва њисоби ваќт дар таърих 
мебошад. Дар назди хонандагони синфи V алалхусус масъа-
лаи солшумории таърихиро њамчун вазифаи муњим гузоштан 
лозим аст, то ки он норавшан намонад. Таљриба нишон медињад, 
ки хонандагони синфњои поёнї барои муайян намудани асри 
ягон њодисаи таърихї мушкилї мекашанд, маслан, бо вуљуди 
донистани сана, асри ислоњоти гузаронидаи Салонро, ки соли 
594 пеш аз мелод рух додааст, муайян карда наметавонанд. Як 

ќатор машќњо ва шабоњати оддї ба хонандагон муайян намудани 
асрро зуд ёд медињад. Чунончи омўзгор аз хонанда мепурсад, ки 
чандсола шудааст? Одатан дар чунин маврид хонандагон зуд ба 
ин савол љавоби дуруст мегардонанд, омўзгор бошад дар мавриди 
худ, аз ин љавоби бомавриди хонанда зуд истифода бурда, 
муќаррар мекунад, ки масалан, хонанда сини њаштсолагиро пур 
карда, ба 9 ќадам менињад ва дар илми таърих низ чунин солњое 
вуљуд доранд, ки аллакай пур шудаанду, ба соли љадид ќадам 
менињанд. Ин амал ба хонандагон имконият медињад, ки санањои 
дар китоби дарсї овардашударо ба асрњои ба он мутобиќ муќоиса 
намуда, њисоб карда бароянд. 

Њам барои омўзгор ва њам барои хонандагон њангоми 
солшумории баръакс, яъне њангоми солшумории пеш аз мелод, 
мушкилињои зиёдеро бартараф кардан лозим меояд. Барои он ки 
хонандагон солшумории пеш аз мелодиро дар таърих бе мушкилї 
омўзанд, омўзгор бояд аз якчанд усул, ки дар асоси истифодабарии 
китоби дарсї ба миён гузошта мешавад, фаъолона истифода барад. 
Омўзгор ба хонандагон як ќатор саволњоро пешкаш менамояд: 
чанд сол пеш аз ин дигар њодисаи таърихие, ки дар китоби дарсии 
шумо оварда шудааст, рух додааст? Чанд сол пеш аз ин њодисае, 
ки ба хонанда хуб маълум аст, ба амал омадааст? Бояд аз посухи 
хонандагон омўзгор хулоса барорад: чї ќадаре, ки њодиса аз ягон 
соли муайян рух дода бошад, њамон ќадар шумораи солњо то ба 
он гузаштааст. Шабоњати ин њисоб бо солшумории пеш аз мелод 
ба хонандагон ёрї мерасонад, ки солшумориро ба таври баръакс 
дарк намоянд.   

Усули дигаре, ки ба хонандагон барои фањмидани солшумории 
пеш аз мелод ёрї мерасонад, аз китоби дарсї истифода бурдани 
“љадвали ваќт” мебошад, ки онро дар тахтаи синфї сабт намуда, 
хоњиш кардан мумкин аст, ки хонандагон онро дар дафтарњои 
худ ќайд намоянд. Чї тавре ки маълум аст, бо истифодабарии 
ин усул омўзгор дар хонандагон бо љои дар тафаккури онњо 
пайдо намудани тасаввуроти ваќт, тасаввуроти масоњатро ба 
миён меорад. Чунин тасаввурот барои хонандагон аёнї буда, бо 
њамин роњ дарки масъала барояшон осон мегардад. Инчунин њал 
кардани масъалањои математикї доир ба масъалањои ваќт барои 

хонандагон хеле оддї ва фањмо мебошад (аз ... то ... чанд ваќт 
гузаштааст?), дар ин гуна масъалањо солшумории пеш аз мелод ва 
солшумории мелодї истифода бурда мешавад.

Бояд ќайд кард, ки дар охири бобњои алоњидаи баъзе 
китобњои дарсии фанни таърих љадвали хронологї низ дода 
мешавад. Санањои муњими онро аз ёд кардан албатта лозим меояд. 
Аммо, аз азёдкунии кўр-кўронаи санањои таърихї бояд даст 
кашид. Хонанда дар натиљаи омўзиши таърих дар навбати аввали 
хусусиятњои даврањои бо санањои хронологї мањдудшударо бояд 
фањмида гирад. Масалан, њангоми омўхтани таърихи Русия дар 
асри XVI симои Ивани IV, љанги Ливон, асир карда шудани 
дењќонон ва ѓайраро ба ин њодисањо вобаста кардан лозим аст.

Маводи таърихро аз рўи даврањои хронологї љо ба љо карда, 
ба њар як давра маълумоти муайян дода, мо ба хонандагон дар 
бораи тартиби таърихии муњимтарин раванди таърихї тасаввурот 
њосил менамоем. Хусусиятњои фарќкунандаи њар як давра, мароми 
ќонунњои он ва тартиби дигар шудани он хусусиятњо, ба онњо аз 
хусуси инкишофу љињатњои фарќкуннадаи таърихї тасаввурот 
њосил менамоем. 

Даврањои таърихро шањр дода, баробари ин мо ба хонандагон 
дар тахтаи синф ва дафтари махсус љадвали хронологиро сабт 
менамоем. 

Барои дар хотираи хонандагон мондани муњимтарин санањои 
хронологї тавсия кардан лозим аст, ки он санањо дар ваќти дарс 
зуд-зуд такрор карда шаванд. Дар дафтари хонандагон ба шакли 
таќвимї хронологияи њодисањо навишта шаванд. Дар синфхонаи 
таърих љадвалњои хронологии деворї овехта шаванд, ки дар он љо 
бахшида ба њар як мавзўи муњими таърихї расму аксњои мансуб 
буда мављуд бошад. Муќаррар намудани алоќаи устувор байни 
сана ва ваќтњои таърихї мансуб ба он сана ва ё давраи дахлдори 
он барои наѓз дар хотир мондани хронология ёрї мерасонад. 

Омўзгор бояд бар муќобили расмї азхудкардани санањои 
таърихї баромад карда, бояд кўшиш ба харљ дињад, ки хонандагон 
дар њаќиќат ба моњияти санањои азхудкарда сарфањм рафта, онњоро 
хуб дар хотир нигоњ доранд. Њолатњое мављуданд, ки хонанда 
тамоми санањои муњими таърихи халќи тољик ва таърихи љањониро 

хуб аз бар карда, ба дилхоњ саволи омўзгор љавоб дода метавонад. 
Аммо, њаминро фаромўш кардан лозим нест, ки маќсади асосии 
таълими фанни таърих ва вазифаи муќаддаси омўзгор танњо дар 
азхуднамої ва омўзонидани санањои таърихї ва хронологияи 
муњими башаррият нест, хонандагон пеш аз њама бояд ба моњият, 
мазмун, мундариља ва ањамияти таърихии воќеањои гузашта хуб 
сарфањм равад. Њоло санљиши дониши шогирдон тавассути тест 
оммавї истифода бурда мешавад, ки мањз моњияти суханони дар 
боло зикркардаамонро таќвият бахшида, гувоњ аз он медињад, ки 
хонандагон ва шогирдони мо акнун бештари диќќати худро ба 
азёдкунии санањои таърихї, истилоњоти таърихї ва ному насаби 
шахсони машњури таърихї менигаронанд, ки албатта бар фоидаи 
кор нест. Шояд имтињонро аз фанни таърих бояд дар ду давра 
таќсим кард, яъне дар баробари санљиши тестї боз саволу љавоби 
шифоњї низ бояд љой дошта бошад. Чунки дар баробари санљиши 
донистани санаи таърихї, номњои подшоњон ва дигар шахсони 
машњури таърихї боз санљиши мањорати дарки дурусти ањамияти 
таърихии њодисањоро аз љониби хонандагон фањмидан лозим аст. 

Њамин тавр, китобњои дарсї дар раванди таълими фанни 
таърих мавќеи намоёнро ишѓол мекунад. Мазмуну мундариљаи 
онњо иборат аз маљмўи донишњо, малакањо, ки ба таври махсус 
интихоб шудаанд (вобаста ба хусусияти синнусолии хонандагон) 
ва барои ташаккули шахсият ва пайвастагии ў ба донишомўзии 
оянда заруранд. Масъалаи њалталаби замонавї аз он иборат аст, 
ки мазмуну мундариљаи китобњои дарсиро ба стандарти давлатї 
дар омўзиши фанњои љомеашиносї, њаљми њадди аќали донишњоро 
тибќи барномањои мављуда ва сатњи зарурии фарогирии он 
таъмин карда шавад.

Дар ваќти истифодабарии китоби дарсї омўзгор бояд хуб 
дарк кунад, ки бо кадом маќсад ин услуб истифода бурда мешавад, 
услуби мазкур аз кадом љињат бењтар мебошад ва ба вазифањои 
таълимї-тарбиявии дарс мувофиќ аст ва ё не?

Дурустии услуб аз љињати педагогї дар суръате собит 
мешавад, ки он мувофиќи синну соли хонандагон бошад, дар 
мавриди иљрои вазифаи муайяни таълимї-тарбиявї натиљањои 
дилхоњ дода тавонад.

2. Истифода бурдани њуљљатњои таърихї
Њуљљатњои таърихї сарчашмаи асосии дониши хонандагон 

доир ба давраи гузаштаи таърихї ба шумор меравад, ки дар асоси 
онњо њодисањои гузашта барќарор карда шуда, алоќамандї ва 
ќонунияти тараќќиёти таърихї нишон дода мешавад. Дар фанни 
таърихи мактабњои миёна хонандагон бо баъзе њуљљатњои таърихї 
шинос мешаванд, ки истифода бурдани онњо барои бењтар ва 
хубтар дарки воќеањои гузашта ёрї мерасонад. Хонандагон бо 
кўмаки омўзгор њуљљатњои таърихиро тањлил намуда, ба моњияти 
таърихи гузашта хуб сарфањм мераванд.

Сарчашмаи асосии њуљљатњои таърихї барои омўзгор ин 
хрестоматияњо мебошанд, ки он китоби таълимиест, ки аз маљмўи 
њуљљатњои бо тартиби муайян овардашудаи ягон соњаи дониш (дар 
ин маврид соњаи илми таърих) иборат аст. Оид ба њар як давраи 
таърих хрестоматия мављуд аст. Масалан, хрестоматияи таърихи 
дунёи ќадим ва ё хрестаматияи таърихи нав. Истифодабарии 
њуљљатњои таърихї дар раванди дарси таърих ба омўзгор 
имконият медињад, ки дарсро аёнї ва шавќовар намояд. Ѓайр аз 
ин, дар синфњои болої аз њуљљатњои иловагї низ истифода бурдан 
мумкин аст. Масалан, “Маљмўи хотирањои иштирокчиёни Љанги 
Бузурги Ватанї”, “Маљмўаи њуљљатњо аз таърихи барќароршавии 
соњаи маданияти халќи тољик (с. 1924-1941)” ва ѓайрањо. Илова 
бар ин, дар њар як китоби дарсии замонавї як ќатор њуљљатњо 
гирд оварда шудаанд, ки онро њам омўзгор ва њам хонандагон 
истифода бурда метавонанд.

Бояд ќайд намуд, ки истифодабарии њуљљатњои таърихї 
мушкилињои зиёдро ба миён меоварад. Масалан, аксари маљмўаи 
њуљљатњо њанўз барои истифодабарии хонандагон мувофиќ карда 
нашудаанд. Онњо аз љињати њаљм бузург буда, бисёр истилоњоти 
нофањморо дар бар мегирад. Ба омўзгор лозим меояд, ки ќисмати 
муњим ва дастраси онро интихоб намуда, онро ба хонандагон 
тањлил намояд. Аммо, дар чунин амал мазмун ва мундариљаи 
аслии њуљљат набояд таѓйир дода шавад. 

Агар олими таърихшиноси тадќиќотчї дар њуљљат манбаи 
тадќиќоти мавзўи таърихиро бинад, пас омўзгори фанни таърих 
дар њуљљат пеш аз њама, барои намоиш, барои шарњ додани 

замони таърихї маводи хуберо мебинад. Аммо, њуљљатњоро дар 
мактаби миёна танњо бо миќдори мањдуд, ба сифати манбаъ, яъне 
њамчун воситае, ки ба омўзгор барои хонандагонро бо унсурњои 
манбаъшиносї ва ба услубњои тадќиќоти таърихї шиноскунанда 
имконият медињад, ба кор бурдан мумкин аст. Омўзгор бояд дар 
интихоби њуљљатњои дар дарси таърих истифодабаранд а бояд 
пеш аз њама ба ањамияти тарбиявї-таълимї ва инкишофдињанда 
будани вазифањои он ањамият дињад. Дар раванди таълим дар 
мактаби миёна њуљљатњое, ки мазмунуну мундариљаи њикоятї 
доранд, бештар истифода бурдан мумкин аст. Масалан, 
солномањо, ёддоштњо, асарњои таърихшиносони њамзамони 
давраи омўхташаванда (Њеродот, Фукидит, Наршахї, Табарї 
ва дигарон). Истифодабарии ёдгорињои адабиёти бадеие, ки 
моњияти њуљљатї доранд (достони Њомер, “Ёддоштњо”- и С. Айнї 
ва дигарон) тавсия мешавад.

Ба ѓайр аз ин, мо бисёр њуљљатњоеро медонем, ки мазмуни 
њуќуќшиносї, сиёсї, иќтисодї ва оморї доранд (ќарорњо, ќонунњо, 
барномањо, њисоботњо, мукотибот ва ѓайра). Ин гуна њуљљатњо бар 
хилофи њуљљатњои мазмуни њикоявї дошта, раванди тараќќиёти 
љамъиятиро нишон намедињанд, баръакс ба давраи муайян, ба ин 
ё он зиннаи таърихї маълумот медињанд. Дар ин гуна њуљљатњо 
њикоя не, балки самти амалї мављуд мебошад. Одатан њуљљатњои 
мазмуни њикоявї дошта осонтар хонда мешаванд ва назар ба 
њуљљатњои хусусияти мушаххасу даќќиќ дошта барои хонандагон 
омўзишашон шавќовартар мебошад. Зеро њуљљатњои мушаххас 
аксар ваќт бодиќќат маънидод кардани њар як мафњумро талаб 
мекунад. Њамаи далелу гуфтањои боло шањодат аз он медињад, ки 
дар мактабњои миёна, дар раванди дарси таърих бештар ва аксари 
ваќт месазад, ки аз њуљљатњои хусусияти њикоявї дошта истифода 
бурд, чунки дарку ќабулнамоии мазмуну мундариљаи онњо барои 
хонандагон сабуктар буда, шавќу њаваси онњоро ба омўзиши 
фанни таърих дучанд мегардонад. Аммо, бо ин суханони худ мо 
гуфтанї нестем, ки њуљљатњои хусусияти њуќуќї, сиёсї, оморї 
дар раванди таълими фанни таърих тамоман истифода бурдан 
нашаванд, баръакс ба кор бурдани онњо аз сабаби мураккаб 
будани мазмунун мундариљааш ва шарњи он барои хонандагон 

месазад, ки дар ваќти истифодабарии ин гуна њуљљатњо омўзгор 
худ пеш аз њама, омодагии олї дошта, бо забони ба хонандагон 
фањмо, содда ва оммафањм карда, моњияти њуљљатро фањмонда 
дињад, вагарна истифодабарии ин гуна њуљљат бар зарари кор 
шуда, њавасу хоњиши хонандагонро ба омўзиши фанни таърих 
суст мегардонад. 

Навъи сеюми њуљљатњои таърихї – ин њуљљатњои расмї-
давлатї ва њукуматї мебошад (баромаду паёмњои Президент, 
лоињањо, ќонунњо, амрњо, ќарорњои Њукумат ва ѓайра).  Ин гуна 
њуљљатњо њангоми омўзиши таърихи замони муосир муњимтарин 
сарчашмаи таърихї ба њисоб меравад, ки барои дарки таърихи 
замонавии љумњуриамон хизмати арзанда мекунанд. Инчунин, 
ин маводњо метавонанд барои бањо додан ба дигар давру 
замонњо низ хизмат карда, барои баровардани хулосањои муњиму 
зарурї мусоидат менамояд. Масалан, омўзгор метавонад, ки ба 
хонандагони синфи VI аз фанни таърихи умумї чунин супориш 
дињад: ба таърихи инкишофи њокимияти подшоњї аз асри V то 
асри XI назарот куннад. Барои ин хонандагон аз китоби дарсї 
хислатномаи њокимияти подшоњи франкњо Хлодвигро бо диќќат 
хонда мебароянд. Хонандагон дар асоси поррањои њуљљатњое, 
ки дар китоби дарсї (дар охири мавзўъ) оварда шудааст, 
тараќќиёти њокимияти подшоњиро муќаррар мекунанд, ки ў 
дар асоси таќсим кардани ѓанимат маљбур буд, ки боз ба урфу 
одатњои кўњна итоат кунад, вале ба сифати сарлашкар њокимияти 
номањдуд дошт. Баъд аз ин хонандагон  ба тавсифи њокимияти 
Карли Кабир мегузаранд. Ў чунин мешуморид, ки  њокимиятро 
ба ў Худо додаст ва дарборињоро низ ќасам мехўронад ва нињоят 
хонандагон хусусияти њокимияти подшоњии Фаронсаро дар 
асри IX-XI муайян карда метавонанд (давраи парокандагии 
феодалї ва олимаќомии подшоњ дар љомеа). Њамин тариќ, давраи 
тараќќиёти давлати феодалиро хонандагон аз рўи матни китоби 
дарсї ва порчањои њуљљатњое, ки дар охири боб дода шудаанд, 
муайян мекунанд. Хонандагон танњо бо ёрии омўзгор дар синф ба 
масъалаи гузошташуда, сабаби алоќамандии њодисањоро ошкор 
карда, аз рўи њуљљатњои додашуда хулосањои зурурї бароварда 
метавонанд. 

Хулоса, агар чї хонанда аз рўи китоби дарсї ќисмати 
мавзўи дар ваќти дарс супоридашударо азхуд кунад ва аз рўи 
талаботи омўзгор чизи азхудкардаашонро баён намоянд њам, 
аммо ин амал тадбиќкуннадаи мањорати кори мустаќилонаи 
хонандагон намегардад. Њикояи хонанда аз он ваќт сар карда 
ба кори мустаќилона табдил меёбад, ки агар ў дар асоси маводи 
интихобшуда ё фикру мулоњиза ягон хулосаи мустаќилона 
барорад. Бештар ин мањорат дар заминаи кор бо адабиёти 
иловагї, маводи њуљљатї пайдо мегардад. Вале, китоби дарсї 
одатан имконият медињад, ки кор тавре ташкил карда шавад, ки 
хонанда бояд бо матни ќисмњои алоњидаи боб ва маводи њуљљатї, 
ки бештари ваќт дар охири боб оварда мешавад, мустаќилона кор 
кардан ва мустаќилона фикронї карданро омўзанд. 

Дар таљрибаи педагогї шаклњои зерини истифодабарии 
њуљљатњо во мехўранд:

1) Аз рўи њуљљат њикоя кардани омўзгор. Масалан, аз 
асари С. Айнї “Мактаби кўњна” омўзгор як порчаи на он ќадар 
бузургеро интихоб мекунад, ки ба масъалаи услуби фаъолияти 
омўзгори пешазинќилобї бахшида шудааст. Ин порчаро наќл 
карда, баъзан эзоњњои танќидї баён мекунанд, ё ин ки љойњои 
шубњаноки њуљљатњоро тамоман сарфи назар карда мегузарад.

2) Гирифтани матн аз њуљљат тавассути эзоњот ва иловањои 
омўзгор. Масалан, порчањо аз имтиёзномаи Карли Кабирро дар 
бораи мулкњо хонда дода, омўзгор манзараи њаёти феодалњо, 
намуди зоњирї ва дохилии њавлию хонаю мулкро тасвир карда, 
расмњои китоби дарсї, ё расмњои деворї (агар онњо мављуд 
бошанд) истифода мебарад. Эзоњњои омўзгор ба порчањои 
хондадодашуда бо матни њуљљат алоќаманд карда шуда, ба тасвири 
аёнии зиндагонї ва ахлоќи љамъияти замони омўхташаванда ба 
амал бароварда мешавад.

3) Дар дохили синф бо иштироки фаъолонаи хонандагон 
хондани порча аз дохили њуљљат ва муфассал дида баромадани 
мазмуни он. Омўзгор кўшиш мекунад, ки хонандагон мустаќилона 
бо иштироки мањдуди омўзгор барои инъикоси симои замон баъзе 
хулосањо бароранд. Масалан, дар асоси хондани “Хотирањои 
амири Бухоро -  амир Олимхон” тасвири шахси номдор дар 

замони њуљуми Русия ба Осиёи Миёна тасаввурот пайдо намудан. 
Њангоме ки хонандагон аз рўи маълумотњои њуљљатї њаёти 
гузаштаро дар тафаккури худ тасаввур карданї шаванд, пас онњо 
дар асл метавонанд, ки тадќиќоти соддаи таърихї гузаронанд. 
Омўзгор маводи ќаблан омўхташударо пешкаши хонандагон 
карда, тавассути саволњои ёрирасон хонандагонро барои ошної 
пайдо кардан бо усулњои тадќиќоти таърихї, ёрї мерасонад. Дар 
ваќти хондан ва санљида баромадани ин гуна њуљљатњо лозим 
аст, ки матни њуљљат дар пеши назари хонандагон нигоњ дошта 
шавад, порчаи зарурї аз дохили њуљљат бо компютер чоп шуда, 
як нусхагї бояд дар њар як мизи хонандагон гузошта шавад. 
Њангоми машѓулият љойњои интихобшударо чандин маротиба 
хондан, муќоиса кардан, калимањою мафњумњои душворфањмро 
маънидод кардан ва хулосањои зарурї баровардан зарур аст.

4) Њуљљатњоро мустаќилона дар хона хондани хонандагон. 
Омўзгор порчаи шавќовар ва ба хонандагон фањморо аз дохили 
њуљљат интихоб менамояд (бештар ваќт аз њуљљатњои мазмуни 
њикоявї дошта, ёддоштњо, рўзномаю мукотибањо) ва ба хонанда 
ё як гурўњи хонандагон таклиф карда мешавад, ки бо њуљљат ошно 
шаванд ва онро дар синф бо тариќи ахборот ё маърўзаи хурд наќл 
кунанд. Дар синфњои болої тавсия карда мешавад, ки диќќати 
хонандагонро бо баъзе унсурњо љалб карда, дар бораи дурустии 
њикоя, доир ба кадом табаќаи љамъиятї таалуќ доштани муаллифи 
асар, шароити таърихии ба вуљуд омадани он ва ѓайра эзоњоти 
тањлилї баён карда шавад. Ин гуна супоришњои тадќиќотиро дар 
он суръат таклиф кардан лозим аст, ки агар як чанд њуљљати он 
замон бо якдигар муќоиса карда шуда, аз нуќтаи назари танќидї 
ба онњо муносибат карда,  барои њалли масъалаи гузошташуда 
хулосањои лозимї бароварда шавад.

Албатта, бо номбар кардани усулњои мазкур ба навъи 
истифодабарии њуљљатњо хотима додан мумкин нест. Дар 
таљрибаи кори педагогии омўзгор аз шаклњо ва намудњои дигари 
он низ истифода кардан мумкин аст. Њангоми истифодабарии 
њуљљатњо муњим аст, ки шавќи хонандагон ба омўхтани 
њуљљатњои замони гузашта рўз аз рўз пурзўр карда шавад. Аз ин 
сабаб, омўзгор вазифадор аст, ки таърихи пайдоиши ин ва ё он 

њуљљатро наќл карда дињад, доир ба муаллиф ва замоне, ки ин 
њуљљат навишта шудааст, мухтасар маълумот дињад. Дар синфњои 
болої хонандагонро бо намуди аслии баъзе асноди таърихї дар 
осорхонањо, бойгонињо ва баъзе бойгонињои оилавии мардуми 
љумњурї шиносонидан бамаврид аст.

Њамин тавр, њуљљати таърихї њамчун хотираи њаёти гузаштаи 
таърихї дар худ доир ба ин ва ё он замон тасаввуроти дурусти 
илмию диќќатљалбкунанда таљассум мекунад. Хонанда хусусият 
ва муносибатњои љамъиятии гузаштаро танњо бо роњи хондан ва 
санљидани њуљљатњои таърихї бењтар аз њама фањмида метавонад. 

Дар синфњои болої хонандагон ба ёддоштњои гуногун шавќи 
калон доранд. Агар омўзгор ин гуна сарчашмањои ќимматбањоро 
бо мањорат истифода бурда тавонад, хонандагон мавзўъро бо 
диќќат гўш мекунанд ва дар хотираи онњо ин воќеањо хубтар боќї 
мемонанд.

Омўзгоре, ки дар баробари истифодабарии њуљљатњо ба 
асбобњои аёнї такя мекунад, вазифањои таълимї-тарбиявии дарс-
ро боз њам бењтар њал карда метавонад.

Дар дарси таърих услубњои гуногуни истифодабарии 
њуљљатњои таърихї дида мешаванд, ба монанди: истифода 
бурдани њуљљатњои таърихї дар ваќти наќлу сўњбати худи 
омўзгор, баъзан њуљљатњоро омўзгор худ хонда, тањлил менамояд,  
тањлили матни њуљљати таърихї бо иштироки  хонандагон тањти 
роњбарии омўзгор, тањлили мустаќилонаи  њуљљатњои дастрас аз 
љониби хонандагон (дар синф, дар ваќти дарсњои махсуси амалї, 
ё ин ки ба сифати вазифаи хонагї, хаттї ё шифоњї).

Усулњои истифодабарии њуљљатњо гуногунанд ва ба дараљаи 
омодагї ва хусусиятњои шахсии омўзгор, инкишофи малакаи 
илмї-тадќиќотии ў, ба хусусиятњои синнусолї, дараљаи омодагии 
хонандагон ба дарс, ба мављуд будан ва ё набудани маводи 
ёрирасон (дар мисоли њуљљатњои таърихї), ба моњият ва мазмуни 
замони омўхташаванда, ба миќдори маълумотњои њуљљатии он ва 
ѓайра вобастааст.

Омўзгор бояд њангоми интихоб кардани њуљљатњо талаботњои 
зеринро ба назар гирад, њуљљат бояд:

•	 аз љињати наќл таъсирбахш бошад ва тафсилоти зиндагї 
ва ё сюжет дошта бошад;

•	 бо забони оддї ва барои хонандагон фањмою таъсирбахш 
навишта шуда бошад;

•	 њаљман бузург набошад;
•	 мазмуну мундариљаи њуљљат бо хусусиятњои синну сол ва 

дараљаи донишу фањмиши хонандагон мувофиќ бошад;
•	 њуљљат бояд дар илми таърихшиносї санљида шуда, 

њаќиќати аслии замони омўхташавандаро инъикос 
намояд.

3. Истифода бурдани адабиёти бадеї

Барои он ки хонандагон њангоми таълими фанни таърих на 
танњо аз њодисањои гузашта огоњ шаванд ва таъсири тарбиявии 
дарс дучанд гардад, омўзгор бояд мавзўи дарси худро дар 
асоси маълумотњои иловагї тартиб дода, онро бо ќадри имкон 
равшану возењ, таъсирбахшу пурмазмун намояд. Аммо њаминро 
ќайд кардан лозим аст, ки омўзгор на дар њама маврид барои 
пурсамар гузаштани њикоя худ воситањои хуби баёнкунї пайдо 
карда метавонад. Дар чунин њолат бењтарин асарњои устодони 
сухани бадеї бояд мадатрасони омўзгор шаванд. Омўзгори фанни 
таърих вазифадор аст, ки пеш аз њама худ аз адабиёти таърихї 
огоњ бошад ва барои такмили ихтисоси худ дар бобати донисани 
сарватњои адабиёти бадеии ватанию љањон њамеша кор кунад ва 
такмил ёбад.

Агар натиљаи тањлили илмї ба воситаи мафњум ва гурўњњо 
ифода ёбад, пас дар адабиёт онњо ба воситаи наќшњои бадеї 
ифода меёбанд. Масалан, Ф. Энгелс ќайд карда буд, ки асари О. 
Балзак “Масњакаи одамї” таърихи нимаи аввали асри Х1Х Фа-
ронсаро хеле диќќиќона ифода менамояд ва изњор мекунад, ки 
ў бисёр масъалањои муњими иќтисодї-иљтимоиро ба воситаи он 
дарк кардааст, ки ин гуна аќидањоро дар асарњои таърихшиносон, 
иќтисодчиён ва оморшиносон пайдо намудан мумкин аст.

Истифода бурдани адабиёти бадеї дар раванди таълими 
фанни таърих барои аниќ ва мушаххас намудани маводи 
таърихї мадад мерасонад, ба ин восита хонандагон дар бораи 
њаёти гузашта тасаввуроти муайян пайдо менамоянд. Масалан, 
асарњои таърихии В. Ян “Чингизхон” ва “Батый” доир ба усул 

ва мањорати њарбї, мусаллањшавї ва омодагии њарбии муѓулњо 
маълумот медињанд.

Фаъолона истифода бурдан аз порчањои бадеї ба омўзгор 
имконият медињад, ки дарсро љоннок, таъсирбахш ва ифоданок 
гузаронад. Масалан, доир ба њаракати инќилобии халќи фарнсавї 
асари В. Гюго “Соли 93-юм”, мудофиаи Севостопол дар љанги 
Ќрим  асари Л.Н. Толстой – “Њикояњои Севотопол” ва ѓайра 
наќл мекунанд. Ба воситаи адабиёти бадеї хонандагон њодисањои 
гузаштаро зинда тасаввур намуда, барои хубтару бењтар ифода 
намудани воќеањои таърихї дониши мустањкаи пайдо менамоянд.

Албатта, дар ин љо ба мо имконият фароњам нест, ки тамоми 
адабиёти бадеии рољеъ ба масъалањои машњури таърихиро 
номбар кунем, аммо ба њамагон хуб маълум аст, ки истифода 
бурдани санъаткорони адабиёти тољику рус ва адабиёти Ѓарбу 
Шарќ, барои равшан ифода намудани бисёр масъалањои таърихї 
ёрии бузург мерасонанд. Масалан, њангоме, ки омўзгор дар 
бораи муборизаи инќилобии синфи коргари рус њикоя мекунад, 
ногузир ба наќши Павел Власов “модари” А.М. Горкий мурољиат 
менамояд. Шахсияти шоири бузурги форсу-тољик А. Фирдавсї 
дар асари С. Улуѓзода бисёр хуб, мукаммал ва равшину возењ 
инъикос ёфтааст, ки албатта, истифодабарии ин гуна адабиёти 
иловагї дар раванди дарс ќиссањои омўзгорро љоннок гардонида, 
ба онњо ранги дигар мебахшанд. 

Намудани бењтарини истифода бурдани адабиёти бадеї 
дар мавриди исботнамоии масъалањои илмї-назариявї маводи 
бењтарин мебошад. Олимони таърихшинос дар асарњои илмии 
худ аз адабиёти бадеї, маќолу зарбумасалњо васеъ истифода 
мебаранд ва бо ин роњ метавонанд фикрњои худро хеле ифоданок, 
таъсирбахш ва асоснок намоянд. Нависанда бошад дар асоси 
омўзиши замон наќшњои махсуси даврани гузаштаро њикоя 
намуда, њаёти шахсии онњоро тасвир менамояд. Маќсади бадеии 
муаллиф эљод намудани шахсон ва њодисањое мебошад, ки дар 
хусуси онњо дар ёдгорињои таърихї маълумот набошад ва ў ин 
шахсон ва њодисањои эљодкардаашро бо аломатњои таърихии 
здавронаш алоќаманд намуда, тасвир менамояд. Аммо омўзгори 
фанни таърих бошад на арванди умумии таърихї, балки њодисањои 

аниќро ќисса менамояд, ки дар њаќиќат вуљуд доштанд. Омўзгор 
аз дохили воќеањои зиёду машњур воќеаи махсусеро интихоб 
менамояду онро бо таври њаќќиќї тасвир менамояд, ки айнан 
чунин дар њуљљатњои таърихї инъикос ёфтаанд.

Омўзгори фанни таърих на бояд ба худ љоиз донад, ки њодисањо 
ва ё шахсеро, ки дар манбаъњои таърихї зикр нашудааст, ќисса 
кунад. Чунки асоси таъсири тарбиявии илми таърих ба хонанда 
нишон додани њаќиќати раванди таърихї мебошад. Агар хонанда 
њис намояд, ки манзарањои таърихї на дар асоси воќеањои аниќи 
таърихї наќл шудаанд, балки дар асоси азхудбофии омўзгор 
тасвир шудаанд ва дар чунин самт ба муболиѓаи бадеї аз љониби 
омўзгор роњ дода шудааст, пас илми таърих барояш ба монанди 
раванди њаќиќии тараќќиёт ќабул карда намешавад. Бинобар 
њамин, адабиёти бадеї дар ваќти дарси таърих бояд ба сифати 
инъкоскунандаи воќеањои њаќиќии равнади таърихї буда, воситаи 
истифодабарии маводи иловагї бояд бошад. Хонанда, ки доир 
ба замони таърихї тавассути омўзиши фанни таърих тасаввурот 
пайдо намудааст, дарку идроки худро бо роњи омўзиши асару 
њикояњои таърихї айнан мувофиќи донишњои њосилкардааш аз 
њуљљатњои мушаххаси таърихї, бо ёрии аввалин вусъат мебахшад. 
Бештари тасвири зисту зиндагонї, тавсифи ходимони барљастаи 
таърихї ва баъзе мавридњои дахлдори алоњида гирифташударо 
ба сифати иловаи њикояи таърихї аз адабиёти бадеї гирифтан 
мумкин аст.

Барои омўзиши њаёти гузашта адабиёти бадеї бечунучаро 
ањамияти бузург дорад ва дар чунин маврид ду навъи адабиёти 
бадеиро фарќ кардан лозим аст:

Яке асарњои бадеие, ки дар ин ва ё он давраи таърихї бевосита 
аз тарафи муаллифони муосир эљод карда шудаанд, дигар асарњои 
бадеие, ки муаллифони замонавї доир ба мавзўњои таърихї эљод 
намудаанд. Асарњои бадеии навъи якум яке аз сарчашмањои 
муњим рољеъ ба таърихи гузашта ба њисоб рафта, сазовори 
истифодабарии њаматарафа мебошад. Лекин, азбаски ин асарњо 
аз љониби шахсони алоњида навишта шудаанд, бинобар њамин 
дар ин гуна асарњо мумкин аст, ки фикр, хулосабарории шахсии 
муаллифон ба назар афтад, ки он таљассумгари манфиати синфњои 

алоњидаи љомеаи замони ифодакунанда бошад. Дар чунин маврид 
аз љониби омўзгор лозим меояд, ки ин гуна асарњоро аз зери 
назари танќидї гузаронида, пас онњоро пешкаши хонандагон 
намояд. Масалан, асари “Гуфтор дар бораи полки Игор”- ро ба 
сифати мисол истифода бурдан мумкин аст, ки дар он масъалањои 
замони феодалии Русияи подшоњї инъикос шудааст. Худ аз худ 
маълум мешавад, ки чунин асар ба сифати сарчашма аз њар љињат 
сазовори истифодабарї мебошад, чунки муаллифи асар шоњиди 
бевоситаи воќеањои замон буд. Аз нуќтаи назари манфиатњои 
синфии худ бошад њам кўшиш ба харљ додааст, ки то як андоза 
њаќиќати њолро ифода намояд.

Баъзе асарњои бадеии замони гузашта сарчашмаи муњим 
шуморида шуда, бевосита омўхта ва тадќиќ карда мешаванд. 
Асарњои дар замони бевосита таърихї эљодшуда њам њаќиќати 
объективонаи таърихиро дар баъзе мавридњо ифода карда 
наметавонанд. Чунки ќисмати зиёди ин гуна асарањо аз љониби 
табаќањои болоии љамъият навишта шудаанд, ки албатта дар 
чунин маврид муаллифони асарњои номбурдашуда пуштибон 
ва њимоятгари манфиатњои табаќаи болоии љамъият, яъне дар 
аксар маврид феодалњо, заминдорони бою калон, мансабдорон 
ва подшоњон будаанд.

Барои омўзиши усул ва мароми зисту зиндагонии одамони 
шўравї асарњои бадеии шоирон ва нависандагони он давра 
ањамияти бузург дорад. Адабиёти шўравї њаёт, зиндагонї ва 
муборизаи халќи шўравиро ифода намуда, барои тањлили таърихи 
даврони шўравї ањамиятнок мебошад.

Дар баробари адабиёти бадеї барои омўзиши илми таърих 
эљодиёти дањонї низ аз фоида холї нест. Дар чунин навъи мавод 
фикру зикр, орзўњои нек ва ниятњои мубораки оммаи васеи халќ 
ифода ёфтааст.

Асосан дар раванди таълими фанни таърих аз чунин намуди 
усулњои истифодабарии маводи таърихї-адабї ба кор бурда 
мешавад:

Аввалин ва оддитарин усули истифодабарї аз китобњои 
таърихї дар дарси таърих услуби намоиши адабї-бадеї мебошад, 
яъне порчаеро аз асари бадеї омўзгор њангоми ќиссаи масъала ба 
сифати намоиши њикоя хонда медињад.

Ин навъи услубро дар њар синфи мактаби миёна, сар карда 
аз синфи V то синфи  XI кор фармудан мумкин аст. Дар ин њолат, 
албатта, асарњо мувофиќи барномаи таълимї интихоб гардида, 
хусусияти синнусолии хонандагон низ ба инобат гирифта 
мешавад. Барои он, ки аз порчањо дар дарси таърих хонандагон 
таъсири бояду шояд гиранд, зарур аст, ки омўзгор ќабл аз хонда 
додани асар, ќисса кунад, то ки дар шуури хонандагон ягон 
риштаи таърихї боќї монад, дар асоси он хонандагон мазмуни 
матни адабии хондашударо дарк карда метавонанд. Дар асоси 
хондан, ба воситаи талаффуз ва сукут љойњои муњимро гаштаю 
баргашта такроран хондан лозим аст. 

На дар њар як дарси таърих истифодабарии адабиёти адабї-
бадеї љоиз аст. Ин дар бештари мавридњо мазмуни дарсро аз 
њад зиёд мураккаб мегардонад ва диќќати хонандагонро ба 
тафсилоти дараљаи дуюм љалб менамояд. Бинобар њамин, дар 
ваќти интихоб намудани матни адабиёти адабї, мисол овардани 
он дар дарси таърих, бояд мазмуни матни адабиёти бадеї ба 
мазмунун мундариљаи дарс ва ба вазифањои услубие, ки омўзгор 
дар назди худ мегузорад, ба назар гирифта шавад.

Усули дуюми истифодабарии адабиёти бадеї дар дарси 
таърих тањлили матни адабї мебошад. Тањлил ё аз тарафи худи 
омўзгор ва ё бо роњи сўњбат бо ањли синф гузаронида мешавад. 
Хулосањои дар натиљаи тањлил њосилшуда, маводи матнро вусъат 
ва такмил медињад. Гарчанде, ки ин навъи услуб дар синфњои 
поёнї кам ба кор бурда шавад њам, вале истифодабарии он дар 
синфњои болої ањамияти махсус дорад. Оиди истифода бурдани 
ин услуб як чанд мисол пешкаш мекунем: 

Омўзгор барои шогирдон вазъияти Юнони Ќадимро дар 
арафаи љанги байни Юнону Форс, ба хусус марњалаи љанги 
назди бањри Саламинро тасвир намуда, сипас ба тањлили худи 
рафти муњориба мегузарад. Дар ин љо истифода бурдани порчае 
аз матни фољиавии Эсхил “Форсњо”, ки дар он љанги Саламин 
тасвир шудааст, айни муддао аст ва баъд ба хонандагон тахминан 
саволњои зерин пешбинї карда мешавад:

1. Таносуби ќуввањои форсњо ва юнонињо дар аввали љанг 
чї гуна буд?

2. Чаро дар рафти љанг бартарии юнонињо баръало намудор 
буд?

3. Љанги Саламин бо кадом натиљањо ба анљом расид?
Омўзгор посухњои хонандагонро љамъбаст намуда, 

афзалияти киштињои юнонї ва ватандўстии онњоро, ки барои 
нигоњдории истиќлолияти ватани худ љонбозињо намуданд, ќисса 
мекунад. Баъд аз ин амал матни адабии манзараи љанги Саламин 
дар хотираи хонандагон хуб боќї мемонад.

Ба сифати услуби сеюм усули кор карда баромадани 
китобњои бадеии таърихї дар худи њикояи омўзгор истифода 
бурдани маводи асарњои бадеї мебошад. Омўзгор дар синф 
порчањои асарњои адабиёти бадеиро хонда намедињад, балки 
њангоми ба дарс омодагї дидани худ мазмуни онро омўхта, баъзе 
манзарањо, наќшњо ва ё хислатномаро дар худи матни ќисса 
кардаи худ истифода мебарад. Ин услуб назар ба ду услуби пешина 
муњимтар аст. Ин амал аввалан нутќи омўзгор ва баъдан дониши 
хонандагонро такмил медињад. Сониян, омўзгор имконият пайдо 
мекунад, ки дар ваќти таълими фанни таърих инчунин асарњоеро 
ба кор барад, ки мазмунан ва ё шаклан барои хонандагони 
мактаби миёна душворфањманд.

Услуби зерин иборат аз рукнњои зерин аст:
Дар дарси таърих он маводи адабиёти бадеиеро ба кор бурдан 

мумкин ва лозим аст, ки хонандагон дар ваќти дарсњои адабиёт 
ба тариќи мутоилаи берун аз синфї ба он ошно шуда буданд. 
Дар ин њолат лозим аст, ки омўзгори фанни таърих бо омўзгори 
фанни адабиёт дар бораи њаљм ва моњияти истифодабарии 
маводи таълимї сўњбат кунанд. Бо роњи мисолории ин ва ё он 
асари бадеї њангоми ќиссаи омўзгор ва ё њангоми сўњбат бо ањли 
синф истифода бурдан мумкин аст. Масалан, дар ваќти омўзиши 
њодисањои таърихии халќи тољик рољеъ ба ќарнњои IX –X омўзгор 
муќаррар менамояд, ки аксарияти хонандагон ба мазмунун 
моњияти “Шоњнома” – и А. Фирдавсї шинос њастанд, пас дар 
чунин њолат аз ин асари бадеї барои дар ваќти дарс хонда додани 
миќдори зиёди порчањо њољат нест. Дуруст мешавад, агар омўзгор 
љойњои муњими достонро интихоб намуда, дар ваќти дарс онро ба 
хонандагон хотиррасон намояд.

Махсусан маводи он асарњоеро, ки хонанда дар ваќти 
омўзиши фанни адабиёт азхуд кардааст, дар ваќти таърихомўзї 
ба кор бурдан муњим аст. Чунки онњо на танњо хонда баромада 
шудаанд, балки онњоро хонандагон бо њамроњии омўзгори фанни 
адабиёт низ кор карда баромадаанд, бинобар њамин бо такрори 
он дар ваќти дарси таърих мавод дар хотираи хонандагон хубтар 
боќї мемонад. 

Ин донишњоро дар ваќти таълими фанни таърих истифода 
бурда, мо дар хонанда њисси дарки воќеањои таърихиро боз њам 
бењтару хубтар мегардонем ва маводи дар рафти дарсњои адабиёт 
омўхташуда боз њам љуќуртар аз нуќтаи назари таърихї дарк 
карда мешавад.

Њаминро ќайд кардан лозим аст, ки истифодабарии адабиёти 
бадеї дар ваќти дарсњои таърих амали танњо дохилисинфї 
набуда, берун аз он, яъне ба сифати кори мустаќилона низ 
онро ба хонандагон супориш додан мумкин аст. Барои њар 
як мавзўи таърихие, ки дар дарс омўхта мешавад, рўйхати 
адабиёти  бадеиро барои мутоилаи беруназсинфии хонандагон 
тартиб дода, пешкаши онњо гардонидан лозим аст. Рўйхати 
адабиёти тавсиягардида дар девори синф ва ё тахтаи синф овехта, 
хонандагон ба мазмуну мундариљаи кўтоњи њар як асар ќаблан 
ошно намудан зурур аст. Таљрибаи пешќадами омўзгорони 
фаъол гувоњ аз он аст, ки њангоми пешнињоди рўйхати адабиёт 
танњо номгўи аср ва муаллифи онро номбар кардан кам аст, 
омўзгор бояд мазмуни мухтасари њар як асари номбурдаро ба 
хонандагон таъмин намояд. Нусхаи аслии он асарњоро инчунин 
ба дарс оварда, ба хонандагон онњоро намоиш додан пурсамар 
мебошад. Инчунин, ба фаъолияти беруназсинфии хонандагон 
роњбарї намуда, усулњои мухталифи зиёд намудани шавќу њаваси 
хонандагонро ба омўзиши фанни таърих истифода бурдан лозим 
аст.

Ба њамин тариќ, кори иловагии берун аз синфї дар кори 
таълиму тарбия самараи бузург мерасонад, зеро хонандагон 
дар асоси он таърихро бењтар дарк намуда, ба он њисси њурмату 
эњтироми хоса пайдо менамоянд. Шавќу завќашон нисбати 
адабиёти бадеї бедор шуда, дар бобати кори мустаќилона бо 

китобњо ва хониши асарњои бадеї њунару малакањои иловагї 
азхуд мекунанд. 

Њамин тавр, яке аз воситањои шиносоии хонандагон бо 
гузаштаи таърихї мутолиаи адабиёти бадеї мебошад, ки онро 
омўзгор барои хониши берун аз синфї ва таълимї дарсї истифода 
мебарад. Истифода бурдани адабиёти бадеї њикояи омўзгорро 
дар ваќти дарс мушаххас намуда, барои равшан ва пурра ифода 
намудани таърихи гузашта имконият медињад. Њамаи суханони 
дар боло зикршуда шањодат аз он медињанд, ки асарњои таърихї-
адабиро бо маќсади бењтар намудани савияи дониш ва сатњи 
таърихдонии хонандагон истифода бурдан мумкин аст ва дар 
баробари ин онњо ањамияти калони тарбиявї низ доранд.

Адабиёти бадеї барои ба роњ мондани таълими фанни таърих 
ба таври шавќовар ёрии бузург мерасонад. Вале њаминро дар назар 
доштан лозим аст, ки муаллифи асар гузаштаи таърихиро аз сари 
нав њикоя намуда, ба таърихшинос табдил намеёбад. Ў танњо аз 
маълумотњои таърихї ба сифати мавод истифода мебарад, оиди 
ин ва ё он њодиса фикру мулоњизањои шахсии (субъективии) худро 
инъикос менамояд. Аз ин сабаб, истифодабарии маводи адабиёти 
бадеї аз нуќтаи назари танќидї шарт ва зарур аст.

Њангоме, ки доир ба истифодабарии адабиёти бадеї дар ваќти 
таълими фанни таърих сухан меравад, ин чунин маъно надорад, 
ки омўзгор бењудаю бањуда, ба таври васеъ адабиёти бадеиро 
истифода барад, дарсро аз тасвирњои бадеї пур кунад. Агар 
омўзгор зуд-зуд ба наќшњои бадеї дар дарси таърих мурољиат 
намояд, он гоњ ањамияти тарбиявї ва таълимии дарси таърих суст 
хоњад шуд. Бинобар ин адабиёти бадеиро бо як андозаи муайян 
истифода бурдан лозим аст. Дар таљрибаи педагогї усулњои 
гуногуни истифодабарии адабиёти бадеї маълуманд:

1) Омўзгор метавонад дар баробари баёни мавзўи нав дар 
бораи ин ва ё он адабиёти бадеї маълумоти мухтасар дињад.

2) Истифодаи бевоситаи адабиёти бадеї дар ваќти дарс ба 
воситаи овардани иќтибосњо.

3) Баъзан омўзгор ба хонандагон наќшњои бадеиро аз рўи 
асрањои ба ў шинос танњо ёдоварї менамояд.

4) Аз рўи асарњои алоњида порчањои на он ќадар бузургро 
тањлил кардан њам мумкин аст.

Ќабл аз он, ки ин ва ё он асари бадеї истифода бурда шавад, 
омўзгор бояд пешакї онро омода намуда, ќисмати муњим ва 
лозимаи онро муайян созад. Дар адабиёти бадеї одатан тавсифи 
ягон воќеа чандин сањифаро дар бар мегирад, ки њамаи онро 
албатта омўзгор дар ваќти мањдуди дарс хонда додан ва ё тањлил 
намудан наметавонад. Бинобар ин, омўзгор бояд ќабл аз оѓози 
дарс ќисмати муњиму шавќовари матни адабиёти бадеиро интихоб 
намуда, њаљмашро кўтоњ намояд, албатта ба шарте, ки ин дахолат 
ба мазмуну мундариљаи асар зиён нарасонад.

4. Услуби фаъоли амалии таълими муосир
Масъалаи такмили услубњои таълим, ки самаранокии кори 

мактаб ба он зич алоќаманд аст, доимо дар маркази диќќати 
омўзгорону олимон ќарор дошт ва њоло низ дорад. Дар шароити 
кунунии замони демократии љомеаи шањрвандон, алалхусус 
љавонон бояд ќобилияти бошуурона дарк намудан ва њал кардани 
масъалањои мубрами рўзро дошта бошанд. Ба фаъолияти 
фикрии хонандагон беш аз пеш эътибор меафзояд, ќи ин амал 
таќозои замон аст. Таърихомўзї, инчунин баланд бардоштани 
фаъолияти кори фикрии хонандагонро таъмин менамояд, то 
ки онњо донишњоро бо муваффаќият азхуд кунанд ва ба хотир 
гиранд. Дар баробари ин азхуднамоии воќеањои таърихї дар 
нињоди хонандагон малакаи шунидани шахси дигар, муомила, 
њамдардї, шиносої бо нуќтаи назари муќобил ва дарки он, ба 
таври назариявї фикр рондан ва ќобилияти ташаккули нуќтаи 
назари комилро пайдо мекунад ва инкишоф медињад.

Љараёни таълими тафаккури интиќодии муваффаќият ва 
баланд бардоштани фаъолияти онњо дар раванди дарси таърих 
бо ёрии усулњои зерин бояд суръат гирад:

1. Фикри худро иброз карда тавонистани хонанда. Ин 
мањоратро бо роњи саволу љавоб пайдо намудан мумкин 
аст: Масалан, фикри ту дар ин бобат чист? Кадом 
мавќеъро ту љонибдорї мекунї? Дар ин бора чї фикр 
дорї?

2. Ибрози фикри шахсї. Бо пешнињоди саволњои зерин ба 
хонанда ёрї расонида мешавад: Шумо чиро дар назар 
доред? Оё шумо мавќеи худро фањмонида метавонед? 

Фањмонед, ин чї маъно дорад?
3. Санљиши асосноки фикри хонанда тавассути саволњои 

зерин: Барои чї ту мањз чунин андеша дорї? Далелњое, 
ки фикри туро тасдиќ менамоянд кадомњоянд? Барои чї 
таассуроти ту чунин аст? Кадом далел нуќтаи назари туро 
тасдиќ мекунад?

4. Бањо додан ба нуќтаи назари дигарон. Дар ин маврид 
саволњои зеринро иситфода бурдан мумкин аст: Дигарон 
дар ин бора чї фикр доранд? Фикри дигарон дар ин бора 
чї гуна аст?

5. Тањлили нуќтаи назари худ ва мавќеи дигарон. Саволњои 
зер метавонанд истифода шаванд: Кадом далели 
пешнињодкардаи ту нистабат заиф аст? Кадом далели 
тарафи муќобил аз њама пурќувват ё нисбатан суст аст? 
Кадом далел фикри шуморо таќвият медињад, ё муќобили 
он мебошад? Тањлили мантиќии њар як нуќтаи назарро 
метавон бо ёрии саволњои зер ба даст овард: Агар фикри 
шумо ќабул мешуд, пас чї воќеа рўх медод? Ин њолат ба 
љомеа чї гуна таъсир расонида метавонад?

6. Ќабули ќарор доир ба масъалањои муайян, бо ёрии 
саволњои зерин иљро бояд шавад: Кадом хулоса аз њама 
хубтар аст? Кадом роњи њалли масъала писанд аст? Шумо 
бањсро чї гуна њал мекунед?

Тавассути ин усул таълими фанни таърих маромнокии 
маводи таълимиро баланд бардошта, ба хонандагон наздик ва 
дастрас мешавад. Чунин амал ба ташаккули ќобилияти фикрию 
љањонфањмии онњо пурра мувофиќат мекунад. Акнун чї тавре, ки 
дар замони шўравї буд, муаллифони китобњои дарсї аз фанни 
таърих ва омўзгорони он аќидаи шахсии худро бар гардани 
шогидон бор карда наметавонанд ва чунин њуќуќ њам надоранд. 
Маводи таълимї чї аз љониби муаллиф ва чї аз љониби омўзгор 
ба хонандагон холисона пешнињод карда мешавад. Чї гуна 
ќабул кардани он аз тарафи хонандагон њуќуќи онњо мебошад. 
Чунин ќонуният албатта маънои онро надорад, ки гўё ки хонанда 
донишњои дар мавзўъ додашударо нодуруст аз бар карда бошад. 
Сухан дар бораи њуќуќњои хонандагон доир ба гуногунандешгї 

меравад, ки ин гуна њуќуќро ба кас љомеаи демократии њуќуќбунёд 
додааст. Хонанда мавзўъро хуб фањмида, доир ба љузъиёти он 
аќидањои худро иброз медорад, ки он шояд ба аќидаи дигарон 
рост наояд ва муќобил бошад.

Њаминро ќайд кардан зарур аст, ки илми таърих бо маводи 
таълимие сару кор дорад, ки як ќисми он даќиќ буда, ќисмати 
дигараш он ќадар аниќу даќиќ нест (худи илми таърих ба ќатори 
илмњои даќиќ дохил намешавад). Мањз чунин сохтори маводи 
таълимї имконият медињад, ки оид ба мазмуни он њам хонандагон 
ва њам омўзгор аќидањои худро дошта бошанд, њатто агар аќидањо 
бо њам мухолиф бошанд.

Чї тавре ки маълум аст дар раванди таърихомўзї бештар ба 
масъалањои њаёти сиёсї, иќтисодї, иљтимої ва фарњангї диќќат 
дода мешавад. Дар њар як давлат ин унсурњо бо мурури замон 
арзишњою зуњуроти муайяни манфї пайдо карда метавонад, ки 
онњо дастраси хонандагон гардида, љањонбинии онњоро такмил 
медињанд, дар онњо ќобилияти баёни аќидаи шахсии худ ва њимоя 
онро парвариш менамояд. 

Бо истифодабарии усулњои самарабахш омўзгор низ 
симои худро дар назди хонандагон нишон медињад. Агар ў 
дорои љањонбинии илмї бошад, аз љињати психологию услубї 
омодагии махсуси услубиро гузашта бошад, таљрибаи кофии 
корї дошта бошад, усулњои таълимро моњирона истифода барад 
ва агар баръакс омодагии омўзгор заиф бошад, он гоњ тарафњои 
манфии услубњо бештар намудор мегарданд. Аз ин љост, ки 
баланд гардидани самаранокии услуби таълим омодагии касбї 
ва истеъдоди омўзгории муаллимро таќозо дорад. Омўзгори 
эљодкор бо истифодабарии услубњои фаъоли замонавї на танњо 
фаъолияти эљодии хонандагон, балки дараљаи маълумотнокї, 
маърифатнокї ва омодагии касбии худро низ равнаќ медињад.

Аз гуфтањои боло бар меояд, ки самаранокии истифодабарии 
услубњои фаъоли муосир бо омилњои зиёд вобастаанд, ки 
муњимтаринашон услубњои проблемавї (муаммої), љустуљўї, 
тадќиќотї, барномавї, интерактивї ва бозињои таълимї 
мебошанд. 

а) Услубњои проблемавї (муаммої)
Дар раванди таълим њамеша мушкилї ва ё саволе 

хонандагонро ба њайрат мегузоранд, ки онро фањмида ва дарк 
карда наметавонанд, чунки дар дохили донишњои азхудкарда 
ва он донишњое, ки њоло дар хотираашон наќш набастаанд 
доимо зиддият ба миён меояд, ки ба ин васила хонандагонро 
водор месозанд, ки фикру андеша ронда, ба савол љавоб ва 
ё роњи њалли мушкилиро пайдо намоянд. Мањз њамин амал 
асоси услуби нави таълимро ташкил медињад, ки онро таълими 
проблемавї (муаммої) меноманд. Масъалаи њалталабро муаммо 
ва ё мушкилот меноманд. Услуби фаъоли проблемавї (муаммої) 
ташкили њаракату кўшишњои самарабахши хонандагонро бањри 
дарку њалнамоии мушкилии хониш водор месозад. Хусусияти 
муњими таълими проблемавї (муаммої) ба вуљуд овардани 
вазъияти муаммої мебошад. Ин вазъият дар асоси далелњои 
њаётї ва воќеањои нав кашфшуда ба вуљуд оварда мешавад. Ќайд 
кардан лозим аст, ки таълими проблемавї (муаммої) усулњо ва 
ќонуниятњои амалкунандаи таълимро инкор наменамояд, балки 
баръакс ба онњо такя намуда, дар раванди таълим фаъолона фикр 
рондани хонандагонро таъмин менамояд. Фикрронии хонанда 
дар чунин њолат оддї намешавад, чунки аллакай ба он унсурњои 
фаъолияти эљодї њамроњ мешаванд.

Њангоми истифодабарии ин усул омўзгор ќонуниятњои 
зеринро истифода мебарад: вазъи проблемавї ба амал меоварад 
(савол мегузорад, масъала пешнињод менамояд), оиди њалли 
масъалањои проблемавї имкониятњои дастрасро дастаљамъона 
барои муњокима ба миён мегузорад, дурустии хулосањоро исбот 
мекунанд, супоришињои ќаблан омоданамудаи муамморо ба 
хонандагон пешнињод менамоянд. Хонандагон ба донишњои 
собиќа такя намуда, оиди њалли вазъи проблемавї андешањои 
худро иброз месозанд, донишњои пештараи худро хулоса 
менамоянд, пайдоиши онњоро баён намуда, роњи бењтарини 
њалли вазъи проблемавиро интихоб ва пешнињод менамоянд. 
Яке аз услубњои бењтарини таълими проблемавї ин сўњбати 
еврестикї�1 ба шумор меравад. Ин услуб бештар бо маќсади 
инкишофи малакањои эљодии хонандагон дар фаъолияти таълимї-
донишомўзї истифода мешавад, ки бошуурона ва мустаќилона 
азхудкунии донишњо мусоидат менамояд.

Услуби таълими проблемавї ба фаъолияти омўзгор чї 
навигарї дохил карда метавонад? Пеш аз њама омўзгор набояд 
маводи таълимиро ба хонандагон њикоя карда дињад, хулосањои 
тайёрро баён намудани омўзгор дар ваќти дарс нодуруст аст. 
Муњим аст, диќќати хонандагонро ба маводи таълимї љалб 
намуд, то ки онњо донишњои азхудкардаашонро бо масъалањои 
мушоњидакардаи худ муќоиса карда, дар асоси онњо баровардани 
хулосањои умумиро омўзанд.

Ба вуљуд овардани вазъияти проблемавї ањамияти бузург 
дорад, зеро он метавонад шавќу завќи хонандагонро ба фаъолияти 
фикрї нигаронида, хушзењнї, зиракї, мустаќилият, њавасмандї 
ва рафтори эљодиро нисбати донишомўзї дар хонандагон  тарбия 
кунад. 

Њамаи суханони дар боло зикршуда натиљагирї карда, 
чунин саволе ба миён меояд, ки худи вазъияти проблемавї ва ё 
муаммої чист? Вазъияти проблемавї њолати муайяни психологии 
хонандагон аст, ки дар натиљаи додани савол ва ё супориши 
мустаќилона бо маќсади пайдо намудани посух ба он ва иљроиши 
он ба вуљуд меояд. Ин њолат хонандагонро маљбур месозад, ки 
барои дарёфти љавоб ба савол ё иљрои супориши мустаќилонаи 
хоњ хатти ва хоњ шифоњї тафаккури фикронии худро ба кор 
андохта, дар љустуљўи донишњои иловагї шаванд. 

Масалан, ба хонандагон синфи VI аз фанни таърихи умумї 
(бахши асрњои миёна) бахшида ба мавзўи “Густариши њаракати 
рефарматсионї (ислоњотхоњона) ва муборизаи калисои католикї 
ба муќобили он” дар назди хонандагон чунин масъаларо гузоштан 
мумкин аст:

1. Калисои католикї бар зидди њаракати ислоњотхоњона ба 
кадом воситањо мубориза мебурд?

Ба чунин савол посух гардонидан чандон мушкил нест, чунки 
дар китоби дарсї, оиди воситањои мухталифи муборизаи калисои 
католикї бар зидди тарафдорони њаракат маълумоти аниќу васеъ 
дода шудааст ва дар тафаккуру дарки хонандагон набояд ягон 
муаммо ва ё мушкилї ба миён ояд. 

Айнан њамин саволро омўзгор бояд ба таври проблемавї 
гузорад: Аз кадом сабаб калисои католикї њаракати 

ислоњотхоњонаро бо чунин нафрат ва зиддият пешвоз гирифта, 
тамоми ќувваю матонати худро барои бартараф намудани он 
сафарбар намудааст? Ба чунин савол хонандагон аз китоби 
дарсї љавоби тайёрро пайдо намудан наметавонанд. Танњо дар 
натиљаи тањлили љуќури маводи таълимї, ба донишњои ќаблан 
азхуднамуда такя намуда, ин њодисаро бояд дуруст ба худ 
тасаввур намуд, чунки дар ин њолат мо муќобилияти шаддиди 
сохти кўњнашудаи феодалиро бар зидди унсурњои нави сохти 
сармоядориро бояд баръало дида тавонем, яъне ин воќеаи 
алоњидаро васеъ тањлил намуда, сабаби аслии онро дарёф кардан 
барои баланд бардоштани сатњи дониши назариявии хонандагон 
кўмаки арзанда мебозад.

Аз ин љост, ки њар як супоришу масъалагузории проблемавї 
бояд як дараља душвор буда, асоси назариявї дошта бошад, 
моњият, хусусият ва љињатњои фарќкунандаи њодисањоро инъикос 
намуда, дар асоси тањлили ќонуниятњои раванди таърихи 
умумиљањонї бояд њалли худро пайдо намояд. Назари сарсарию 
рўякї, бидуни љустуљўи сабабњои аслии воќеа ин амал натиљаи 
дилхоњ дода наметавонад. Инчунин робитаи мавзўи мазкурро 
бо маводи ќаблан азхудкарда ва истифодабарии адабиёти илмї-
адабї, сарчашмањо ва китобњои дигари таълимї аз назар дур 
сохтан лозим нест. Аз ин сабаб усули проблемавї бо маќсади 
ташкили кори мустаќилонаю љустуљўии хонандагон ва инкишофи 
тафаккури эљодии онњо истифода бурда мешавад. 

Дар таљрибаи педагогї 3 навъи таълимї усули проблемавиро 
мушоњида намудан мумкин аст:
I. Баёни проблемавии донишњо. Дар рафти чунин баён омўзгор 

дар назди хонандагон тавассути усули шифоњї масъала 
мегузораду роњи њалли онро нишон медињад.

II. Дар рафти баён ва љустуљўи љавоб ба саволњо љалб намудани 
диќќати хонандагон. Омўзгор проблема мегузорад, то ки 
маводи таълимгирифта азхуд карда шавад, вале дар рафти 
баён саволњо гузошта, хонандагонро барои љустуљў ва пайдо 
намудани посух љалб месозад. Дар чунин суръат хонандагон 
ба дарки ягон масъала ноил мешаванд.

III. Услуби тадќиќоти таълим. Хонандагон ягон масъалаи 
муаммоиро дарк намуда, худашон мустаќилона наќшаи 

тахминии пайдонамоии посух ва њалли масъаларо кофта, якљоя 
роњњои тадќиќи онро муњокима менамоянд, мушоњидакориро 
ба кор бурда, маводи таълимї љамъ мекунанд, далелњоро 
дар љойи алоњида менависанд, хулосањои гуногунро муќоиса 
мекунанд, пас хулосањои умумиро пайдо месозанд (фарќияти 
ин роњи таълим дар он аст, ки дар њар кадоме аз хонандагон 
дараљаи фаъолияти мустаќилонаи онњо, ки аксар ваќт 
гуногунанд мушоњида мешаванд). Вазифаи омўзгор тибќи 
ин усул ошкорсозї ва гурўњбандии масъалњоест, ки онњоро 
метавон барои хонандагон дар шакли фарзияњо ва намоиши 
тарзи иљроиши онњо пешнињод намуд.
Фаъолияти хонандагон бошад иборат аз он аст, ки онњо бояд 

натиљањои илмиро дарк намуда, онњоро азхуд намоянд, ба хотир 
гиранд, самти андешаронї ва хулосабарории омўзгорро пайхас 
намоянд, дар муњокимаи баъзе саволњо иштирок кунанд.

Њамин тавр, њангоми истифодабарии усули проблемавї дар 
он унсурњои тањќиќ, љустуљў ва рафтори эљодкоронаи хонандагон 
мушоњида мегардад. Ин услуб ба гузориши масъала, тарзи 
њалли он ва фаъолияти мустаќилонаи хонандагон вобаста аст. 
Мушкилї ва муаммо аз донишњои ќаблан андўхта, вале нопурраи 
бањсталаби хонандагон, ки зарурияти њоло дуруст ва васеътар 
омўхтанро доранд, сар мезанад. Саволе, ки бе истифодаи таљрибаи 
њаётї ва бидуни захираи донишњои хонандагон оид ба њодисањои 
омўхташаванда гузошта мешавад, њаргиз масъалаи проблемавї 
нест, зеро фањмиши объективии хонанда ба он мувофиќ нест.

Ин услуб дар њамљоягии услубњои шифоњї, аёнї ва амалии 
таълим истифода бурда мешавад ва бештар ба тариќи савол ё 
масъалагузорї суръат мегирад, омўзгор бояд дар синф вазъияти 
муаммоиро ба миён орад, яъне айнан дар њамон љо имконияти 
њалли масъала пайдо шавад. 

б) Услуби барномавї
Таълими барномавї – усулуби нисбатан муосирест, ки дар 

ташкили фаъолияти мустаќилонаи хонандагон асос ёфтааст. Ин 
услуб барномасозиро дар бобати азхудкунии донишњо дар назар 
дорад. Он усули таълимие мебошад, ки барои баланд бардоштани 
сифати таълим ва такмили дониши хонандагон равона карда 

шудааст. Ин усул хонандаро аз ќафомонї огоњ менамояд, љињати 
баргаштан ба масъала, тафтиш ва худназораткунї дорад.

Таълими барномавї тавассути дастгоњњои махсуси таълимї 
(компютер) ва бидуни он гузаорнида мешавад. Ин амал имконият 
медињад, ки хонанда диќќати кории худро тавассути садои 
огоњкунанда такроран санљад. Ин усул хонандаро ба омўзиши 
инфиродї њидоят мекунад, ки дар асоси китобу дастурњои махсуси 
тартибдода шуда, он бештар ба услуби худомўзї асос ёфтааст. 
Тавассути дастгоњ ва ё компютер барномаи љавобњо пешнињод 
карда мешавад. Техникаи электронї дурустии онњоро санљида, 
мувофиќи љавобњо бањо медињад. Дар таълими барномавї бидуни 
дастгоњ ба воситаи вараќчањо (карточкањо) супоридани вазифаи 
мустаќилона ањамияти калон дорад, зеро ин усул ваќтро сарфа 
намуда, ба кори мустаќилонаи хонандагон мусоидат мекунаду 
фаъолияти омўзгорро сабук мегардонад. Дар иљрои чунин 
вазифањо назорату роњбарии омўзгор зарур аст.

Таълими барномавї дар хонанда андешаронии 
мустаќилонаро одат мекунонад ва аз рўи намуди додашуда 
хонанда аломатњои пайдарњамии алоќамандро азхуд намуда, 
донишњои навро дар тафаккури худ љой менамояд. Дар раванди 
дарсњои таърих низ корњои амалии барномавиро метавон 
истифода бурд, то ки шогирдон  маводи азхудкардаро тавонанд, 
ки мустаќилона омўзанд. Дар актабњои миёна воситањои техникї 
ва компютерњо, ки бањри таълими барномавї хизмат мекунанд, 
инкишофи фаъолиятнокии маърифатї, бедор намудани шавќу 
завќ, зиракї, омўзонидани иљроиши амалњои пай дар пайи хониш 
лозиманд. 

Таълими барномавї вазифа мегузорад, ки маводи таълимї 
ба ќисматњо људо карда шавад. Њар як ќисми алоњида бо роњу 
тарзњои ба наќша даровардашудаи махсус азхуд карда мешавад. 
Чї гунае, ки бидуни ќадами аввал, ќадами дувуму сеюмро 
гузоштан ѓайриимкон аст, њамин тавр њам ќисми аввали маводро 
азхуд накарда, хонанда ба омўзиши ќисмати дуюми он гузашта 
наметавонад. 

Ду навъи барномасозї дар таълими мазкур мављуд аст: 



125

1. Барномасозии мунтазам;
2. Барномасозии бисёрпањлў.
Барномасозии мунтазам, ки соддатар аст, ду амал – “дуруст” 

ва “нодуруст”- ро дар назди хонанда мегузорад. Агар хонанда 
дар мавриди посух гардонидан љавоби нодуруст пешнињод кунад, 
он гоњ боз ба такрори амал баргардонида мешавад, ки ин амал, 
яъне амали такрорї ба дурустї хонандагонро ноил хоњад кард. 
Кўшиш мекунем, ки ин воситаро тавассути мисол фањмонем: 
Омўзгор дилхоњ санаи таърихиро ба хонандагон пешкаш намуда, 
аз онњо пурсон мешавад, ки он дуруст аст ва ё на. Хонандагон 
љавоби нодуруст медињанд ва баъд дарк мекунанд, ки он баръакси 
љавоби дуруст аст. Аз ду љавоб якеро интихоб мекунанд. Масалан, 
аз фанни таърихи халќи тољик чунин савол пешнињод карда 
мешавад: Амир Насруллоњ дар Аморати Бухоро кадом солњо 
њукумронї кардааст? Љавоб: солњои 1826-1860. а) дуруст; б) но-
дуруст.

Аз фанни таърихи умумї: 
Савол: Шўриши Хуан Чао дар Чин кадом солњо ба амал 

омадааст? 
Љавоб:  солњои 875-884. 
  а) дуруст; 
  б) нодуруст.
Намунаи саволњоеро, ки санањои гуногуни муњими таърихиро 

ифода мекунанд, ба таври дигар тартиб додан мумкин аст. 
Масалан, аз таърихи дунёи ќадим. Савол: Соли 133 дар Рим чї 
воќеа рух дод? Љавобњо: Трибуни Рим Тиберий Грасх ќонун дар 
бораи заминро ќабул кард. а) дуруст; б) нодуруст.

Ањамияти чунин саволњо барои хонандагон аз он иборат 
аст, ки аввалан, онњо аз таърихи ватанию таърихи башар, дар 
бораи роњбарони давлатњо ва баромадњои халќї маълумот пайдо 
мекунанд, дуюм он, ки ин навъи мавод хотираи онњоро мустањкам 
намуда, љањонбиниашонро васеъ мегардонад.

Барномасозии бисёрпањлў аз байни љавобњои зиёд интихоби 
якеро пешнињод мекунад. Љустуљўи љавоби дуруст аз байни чанд 
љавоб хонандаро водор месозад, ки маводи таълимиро њамаљониба 
азхуд кунанд, онро гаштаю баргашта такрор намоянд, бо мисолњо 

дурустии љавобро исбот карда тавонанд. Масалан, савол: Шуѓли 
аввали одамони асри санг кадом буд? 

Љавобњо: А) Чорводорї; Б) Шикор;  В) Зироатпарварї;  Г) 
Косибї; (синфи V таърихи халќи тољик). 

Савол: Шоњњои Мисри ќадим чї ном доштанд? 
Љавобњо: А) Фиръавн; 
  Б) Император; 
  В) Султон; 
  Г) Амир; (синфи V таърихи умумї).
Ин гуна саволњо захираи донишу малакаи зењнии 

хонандагонро такмил медињад. Онњо дарки моњияти воќеаю 
њодисањо ва раванди гуногуни давлату љомеаро ифода менамоянд. 
Барои пайдо намудани љавоби дуруст ќобилияти зењнї 
(интеллектуалии) хонандагон лозим аст. Дар чунин саволномањо 
мувофиќи матни мавзўъи марбутаи китоби дарсї танњо яке аз 
љавобњо дуруст мебошад.

Таљрибаи педагогї нишон медињад, ки баъзе омўзгорон 
дар тањияи саволномањои барномавї дар баробари камбудињои 
дигар, як норасогии љиддии дигар низ доранд, ки он пеш аз њама, 
дар якрангї ва якнамудии онњо зоњир мегардад. Аксарияти чунин 
савономањо донистани санањои воќеањою њодисањои муњими 
таърихиро дар бар мегиранд. Њоло он, ки санљиши донишу малака 
ва мањорати хонандагон аз фанни таърих бояд усулу пањлўњои 
гуногун дошта бошад.

Барои он, ки тањияи саволномањои таърихї хубу басамар 
гарданд, бояд пеш аз њама, муайян намуд, ки кадом талабот дар 
он риоя карда мешавад. Дар аксарияти мавридњо дар тањияи ин 
саволњо бензомии саросарї њукмрон мешавад. 

Талаботи умумї нисбат ба тањияи саволномањо:
1) Мувофиќати саволнома ба хусусияти синнусолии 

хонандагон.
2) Санљиши сатњи захираи дониши хонандагон то 

омодасозии саволнома.
3) Соддаю фањмо ва дастрас будани саволњо барои 

хонандагон.
4) Зарурияти саволнома дар ташаккули донишу малакаи 

хонандагон.

5) Донишњои муњими мавзўъ ва ё фанни таълимиро дар бар 
гирифтани саволнома.

6) Ба ташаккули зењнии хонандагон нигаронида шудани 
саволнома.

7) Ањамияти маърифатї доштани саволнома.
8) Гуногунрангии намунањои саволнома.
9) Сатњи донишу малака ва мањорати хонандагонро муайян 

карда тавонистани саволнома.
Талабатњои махсус нисбати тартибдињии саволномањо аз 

фанни таърих:
1) Саволнома бояд макон ва замонро дар бар гирад.
2) Њодисаю воќеањо ва љараёни таърихиро бояд ифода 

кунад.
3) Њодисаю воќеањо ва омилу далелњои муњимтарини мавзўъ 

аз фанни таълимиро бояд дар бар гирад.
4) Аз вазъияти ин ва ё он давлат ва ё гурўњи давлатњо 

мураттаб гардад.
5) Мутобиќ ба маводи ќаблан омўхташуда такя карда 

тавонад.
6) Дар доираи њаёти сиёсї, иќтисодї, иљтимої ва фарњангї 

бошад.
7) Пањлўњои гуногуни рушду таназзули давлатњоро дар бар 

гирад.
8) Ќисме аз онњо бояд маќоми шахсиятњои сиёсї ва 

фарњангиро ифода кунанд.
9) Ќисматњои мухталифи мавзўъ (ё боб) – и омўхташавандаро 

дар бар гирифта, барои ташаккулёбии тасаввуроти умумї 
(яклухт) мусоидат мекунад.

10) Ба мустањкам намудани љањонбинї, љањонфањмї ва 
маърифати таърихии хонандагон бояд равона карда 
шуда бошад.

Дар сурати риоя карда шудани ин талаботњо саволномањои 
барномавї аз фанни таърих воќеан донишу малакаи аслии 
хонандагонро муайян намуда, дар баробари ин маќсаду вазифањои 
педагогии дар назди ин намуди таълим гузошташударо иљро 
карда метавонанд.



128

Омўзгор бояд њунару малакаи тартиб додани саволномањоро 
азхуд намуда, тарзи пурсамар истифода бурдани ин услуби 
таълимию тарбиявиро њар чї бештар аз бар намуда, бо техникаи 
электронї кор карданро ёд гирифта, шогирдонро низ дар роњи 
азхудкунии истифодабарии техника ва техналогияи муосир бояд 
њидоят намояд.

Њамин тавр, солњои охир як ќисми омўзгорони мактабњои 
миёнаи њамагонї, аз он љумла омўзгорони фанњои љомеашиносї 
аз таљрибаи литсей-интернати муштараки тољикию туркї ва 
барномаю лоињањои созмону ташкилотњои хориљии дар Љумњурии 
Тољикистон фаъолиятдошта, истифода бурда, аз услубњои 
барномавї мавриди истифода ќарор медињанд.  Ќисмати дигари 
омўзгорон бошанд, ки аксариятро ташкил медињанд, дар ин љода 
њанўз њам дар ќолабњои замони шўравї ќарор дошта, аз доираи 
он берун баромадан њам наметавонанд. 

Услубњои барномавии таълим ва тариќи савономањои тестї 
санљиши донишу малакаи шогирдон сол аз сол моњияти бештар 
пайдо карда, таќозои замони муосир шуда истодаанд.

Ташкилёбии Маркази миллии тестии умумиљумњуриявї 
ва саросар ќабули имтињонњои дохилшавї ба мактабњои олии 
љумњурї ин масъаларо боз њам мубрам намуда, барои такмили 
назария ва амалияи ин услуби нисбатан нави таълиму санљиши 
дониши хонандагон шароитњои дилхоњ ба вуљуд меоварад.

Тавре, ки мушоњида нишон медињад, самаранокии 
истифодабарї аз чунин саволномањои барномавию саволномањои 
тестї, аз он љумла дар дарсњои фанни таърих њоло кам ба назар 
мерасад.

Бинобар њамин сабаб, њам њар боре, ки омўзгор ба дарс шурўъ 
мекунад ва дар баробари корњои дигари таълимию омўзгорї 
донишу малака ва мањорати хонандагонро месанљад, ў бояд 
хуб дар хотир дошта бошад, ки бояд роњу усулњои зарурї ёфта, 
тавассути онњо аксарияти хонандагонро ба маърифати мавзўъ 
ва дарки масъалањои гуногуни он љалб намояд, то ки њамаи 
шогирдон маърифати таърихї, фаъолияти мустаќилонаи худро 
пайваста афзун гардонида, омўзгор бояд садди роњи азхудкунии 
ќолабии донишомўзии хонандагон гардида, он мушкилињои 
бамиёномадаро бартараф карда тавонад. 

Истифодабарии услуби барномавї дар дарсњои таърих 
ањамияти маърифатию тарбиявї дошта, он дар омўзиши 
мавзўъ бечунучаро ба пешрафти зењнию маърифатии онњо 
мусоидат менамояд. Тавре, ки аз гуфтањои боло бар меояд, ба 
барнома даровардани маводи таълимї инчунин барои тартиб 
додани саволномањои тестї низ асоси назариявию дидактикї 
гузошта метавонанд. Дар натиљаи санљиши дониши њармоња, 
њар чоряк ва нимсолаю солонаи хонандагон аз фанни таърих 
саволномањои тестї бояд васеъ истифода бурда шаванд. Ин роњ 
имконияти нусхабардории љавобњои њамдигарии хонандагонро 
мањдуд мегардонад. Вариантнокии санљишро ба назар гирифта, 
хонандагон ба он бењтару хубтар омодагї хоњанд дид.

Дар баробари ин омўзгор метавонад бо дигар роњу усулњои 
самараноки шифоњї аз тариќи саволномањои анъанавї низ 
донишу малака ва мањорати хонандагонро санљида, ба онњо бањо 
гузорад.

Имконияти мављударо дар мактабњо њадди имкон истифода 
боядбурд, чунки шинос намудани хонандагон бо дастгоњњу 
компютерњо ба афзоиши самаранокии таълим ва тарбия мусоидат 
менамояд. Омўзгор бояд услубњои таълимро омўзад, аз усулњои 
муосири таълим огоњ бошад, онњоро дар фаъолияти педагогии худ 
истифода бурда тавоанд, хусусият фарќкунандаи онњоро донад, 
тањлил карда барояд, ки истифодабарии ин услуб ба фоидаи кор 
аст ва ё на, чунки на њамаи услубњо њамеша самарабахш шуда 
метавонанд.

в) Услуби љустуљўи тадќиќотї
Услубњои тадќиќотї дар илмњои љомеашиносї иборатанд 

аз тарзу усулњои омўзиши раванди таърихи умумиљањонї, 
љамъоварии сарчашмањою далелњои дахлдор бо маќсади муайян 
намудани ќонуниятњо ва робитаи мутаќќабилаи ин раванд.

Баъзе унсурњои фаъолияти илмии таърихшиносон дар 
синфњои IX-XI – и мактаби миёна низ ба хонандагон омўзонида 
мешавад. Маќсади нињоии ин услуб аз тадриљан омода намудани 
хонандагон дар мустаќилона масъалагузорї ва њалли онњо 
ташкил медињад. Омўзгорон дар ин њолат нишон медињанд, ки 
бо кадом роњу усул бояд далел пайдо намуд, аз далелњои мављуда 

натиља гирифта, аз рўи наќшаи тартибдодашуда, реферату 
маърўза навишта, дар назди хонандагони синф ва ё дар озмунњо ва 
љамъомадњои умумимактабї баромад карда, ба саволњои дахлдор 
љавоб дода, фикру аќидаи худро њимоя намудан ва ѓайрањо. 

Масъалаи асосие, ки бо роњи ин усул њал карда мешавад, 
иборатанд аз: азхудкунии усулњои маърифати илмї, ташаккул ва 
инкишоф додани маромњо ва тарзњои фаъолияти эљодї, љустуљўии 
сарчашмањою маводњои камёфт оид ба мавзўи интихобшуда ва 
њаллу фасли масъалањои нав. Омўзгор дар доираи чањорчўбаи 
ин услуб ба хонандагон масъалањои навро пешнињод менамояд 
ва вазифањои тадќиќотиро муайян месозад. Дар баробари худ 
хонандагон бошанд вазифадоранд, ки супоришњо ва тарзњои 
њалли масъаларо ба таври мустаќил фаро гирифта, роњњои њаллу 
фасли онњоро пайдо намоянд.

Фаъолияти љустуљўї-тадќиќотии хонандагон бештар 
њангоми ташкили кори кишваршиносї дидан мумкин аст. 
Дар зери мафњуми “кишваршиносї” тадќиќи пурраи ягон 
сарзаминро дар назар доштан лозим аст. Дар чунин маврид ба 
объекти тадќиќоту омўзиш инкишофи иљтимої-иќтисодї, сиёсї, 
таърихї, маданї, мавќеи љуѓрофї ва табии дења, шањр, ноњия, 
вилоят ва умуман љумњурї дар назар дошта мешавад. Мувофиќи 
омодагии ин усул кори кишваршиносї ба шаклњои зерин таќсим 
мешавад: кишваршиносии давлатї, кишваршиносии љамъиятї ва 
кишваршиносии мактабї. Омўзгори фанни таърих бошад танњо 
ба кишваршиносии мактабї сару кор дорад, ки он ба соњањои 
зерин таќсим мешавад: кишваршиносии таърихї-инќилобї, киш-
варшиносии бостоншиносї, кишваршиносии мардумшиносї, 
кишваршиносии санъатшиносї, кишваршиносии бостоншиносї 
ва ѓайра. 

Кишваршиносии мактабї аз фаъолияти дарсї (дар дарсњо 
бо истифодабарии барномањои таълимї) ва фаъолияти берун аз 
синфї (дар асоси наќшаи тарбиявии роњбари синф) иборат аст. 
Яъне, хонандагон дар рафти дарс пеш аз њама оиди кишвари 
худ дониш гирифта, дар машѓулиятњои берун аз дарс, дар 
чорабинињо илмї-тадќиќотї (мањфилњои фаннї, конференсияњои 
мактаббачагон, озмунњо ва ѓайра) иштирок намуда, донишњои 

назариявии худро мустањкам менамоянд ва малакаю њунарњои 
таљрибавї пайдо менамоянд.

Дар ин амал мавќеи њалкунандаро омўзгор ишѓол менамояд. 
Натиљаи он аз дониш, фањмиш ва мањорати илмї-тадќиќотии 
устод бевосита иборат аст. Омўзиш ва фаъолияти љустуљўї-
тадќиќотии хонандагон ба якдигар вобаста буда, якдигарро пурра 
такмил медињад, бањри иљрои маќсад ва вазифањои фанни таърих 
хизмати арзанда мерасонад. Инчунин бо ин амал мо метавонем 
хонандагони мактабро ба њимояи ёдгорињои таърихии мањали 
зист, таъсиснамоии осорхонањои мактабї ва гўшаи таърихї 
љалб намуда, онњоро дар рўњияи ватандўстї тарбия намоем ва 
шањрванди воќеии љомеаро ба воя расонем.

Кори кишваршиносии таърихї дар мактаб тайёрии љиддиро 
аз омўзгор талаб намуда, ба кўшишу ѓайрат ва мењандўстии ў 
зич алоќаманд аст. Барои ташкили ин кор дар ихтиёри омўзгор 
барномаи умумї вуљуд надорад, китоби дарсї њам дар ин хусус 
нест. Омўзгор бояд маводи лозимиро ќаблан омода намуда, ба 
кори таълиму тарбия бояд омода бошад. Дар ин кори муњим худи 
хонандагон њам бояд љалб шаванд, то ки дарси таърихи ватаниро 
ќадршиносї карда тавонанд ва њунару малакањои таљрибавии 
кори илмї-тадќиќотї пайдо намуда, дар рўњияи тарбияи 
ватандўстї ба воя расанд. 

Дар таљрибаи мактабњои пешќадам асосан се роњи 
љамъоварии маводи таърихи кишвар маълум мебошад: 1. 
љамъоварии њуљљатњо ва дигар ёдгорињои таърихї аз рўи 
наќшањои дарозмуддат; 2. Љамъоварии маводи дахлдор дар рафти 
экспедитсияњо (сайру гашти дарозмуддат бо сардории омўзгор 
барои ба даст даровардани сарчашмаю дигар маводи лозима); 3. 
Ќабули тўњфа ва љамъоварии бозёфтњои људогона.

Дар аввали сол омўзгор наќшаи таълимї-тарбиявї тартиб 
дода, ба таври мушаххас сохти таркибї ва мазмуни дар амал 
тадбиќ намудани роњњои дар боло зикршудаи ба даст овардани 
маводњои заруриро ба наќша медарорад.

Бояд дар назар дошт, ки ин амалро мунтазам ташкил намуда, 
аз љамъоварии њуљљатњои оддї сар карда, то ба ќуллаи баланди 
ин чорабинї расидан лозим аст. Мазмуни асосии ташкили кори 

кишваршиносї дар мактаб – ин давомнокии ин амал, маќсаднокї, 
усули олии ташкилнамоии ин кор бо роњбарии омўзгор мебошад.

Дар мактабњои муосир љамъоварии маводи лозима аз рўи 
наќшаи дарозмуддати умумимактабї ва наќшаи тарбиявии 
роњбари синф истифодабарии услубњои зеринро талаб мекунад: 
кор бо маводи љамъшуда, кор бо маълумотдињандагон, кор дар 
бойгонї, фаъолона иштирок намудан дар осорхонаи мактабњои 
дигар ва ѓайра.

Дар рафти ин амал ањамияти бузургро љамъоварии хотирањои 
шахсони солхўрда, иштирокчиёни воќеањои бевоситаи таърихї, 
коркунони давлатї ва ѓайрањо ташкил медињад. Љамъоварї ва 
тањлили ин гуна сарчашмањо аз рўи риояи ќоидањои зерин ташкил 
кардан лозим аст:

1) Пурсидани маълумот дар бораи муаллиф (синну сол, 
аќидањои иљтимої-иќтисодї, ихтисос, вазифаи ишѓолнамуда ва 
ѓайра).

2) Кай ва ба муносибати чї ин хотирањо чоп шудаанд.
3) Ба худи муаллиф ин хотирањо дахл доранд ва ё на.
4) Ба ин њодисањо муаллиф дахл дошт ва ё на.
5) Аз нуќтаи назари илми муосир ба њодисањое, ки дар 

хотирањо дарљ ёфтаанд, муаллиф чї андеша дорад.
6) Ба сарчашма аз нуќтаи назари танќидї бањо додан.
7) Муайян намудани алоќамандї ва дахолати маводи ба 

дастомадашуда ба таърихи халќи тољик.
8) Кор карда баромади усулу услубњои истифодабарии 

сарчашмаю маводи ба даст омада дар раванди кори 
таълимї-тарбиявї.

Дар баробари љамъоварии ин гуна маводи таълимї ба расму 
аксњо, мактубњо, шањодатномањо диќќати махсус додан лозим аст. 
Инчунин мазмуну мундариљаи хотирањои шахсони кўњансолро 
бо дигар сарчашмањои даќиќ муќоиса кардан шарт аст, то ки 
пањлўњои субъективї ва бофтакорї рафъ карда шавад.

Кор дар бойгонї бо роњбарии омўзгор низ аз ањамият холї 
нест. Хонандагон ба ин муассисаи муњими давлатї шинос шуда, 
дар бораи нигоњдорї, љобаљогузорї ва банизомдарории њуљљатњои 
муњим шинос мешаванд. Аммо, ќайд кардан зарур аст, ки дар 
ин амал хусусиятњои синнусолии хонандагон албатта бояд дар 

назар дошта шавад ва асосан барои амалї сохтани ин фаъолият 
иштироки хонандагони синфњои болоиро таъмин кардан шарт 
аст, ки онњо бояд бо усулњои кори илмї-тадќиќотї шинос буда, 
дар бораи истифодабарии њуљљатњо тасаввурот дошта бошанд.  

Дар рафти омодагии экспедитсияњои илмї-тадќиќотї 
маводњои зиёд ва муњими таърихї-кишваршиносиро ба даст даро-
вардан мумкин аст. Барои ташкил намудани сайру гашти илмии 
хонандагон омўзгор бояд аз ќонуниятњои зерин бохабар бошад:

1) Муайян намудани маќсади саёњат.
2) Интихоб намудани љои сайру гашт.
3) Муайян намудани мўњлати тамошо.
4) Омодагии ќаблии хонандагон барои саёњати дарозмуддат.
5) Ба хонандагони фаъол супоридани вазифањои инфиродї.
6) Пешкаш намудани њисобот дар фарљоми саёњат (дар шакли 

њисоботи хаттї, пур кардани рўзнома, пешнињоднамоии маводи 
љамъовардашуда, навиштани иншо, саволу љавоб ва реферат).

Натиљаи кори љустуљўї-тадќиќотии хонандагони мактаби 
миёна одатан дар шакли реферату маърўза пешнињод мешавад. 
Реферат5 – ин баёни мухтасари хаттї ё ба шакли баромади 
умумї доир ба мазмуни китоб, кори илмї, натиљаи проблемањои 
омўхташуда, образњои адабиёти дахлдор ва дигар маъхазњо. 
Реферат – њамчун ќоида вазифањои илмию маълумотдињанда 
(инфарматсионї) дорад. Дар мактабњои маълумоти умумї дар 
машѓулиятњои факултативї тайёр кардани ахбороти махсуси 
хонандагонро низ реферат мегўянд. 

Маърўза – ин як шакли кори мустаќилонаи хонандагони 
синфњои болої ба њисоб меравад. Ин як навъи кори илмии 
таърихшиносї буда, дар раванди омодасозии он хонандагон аз 
матбуоти даврї ва мушоњидањои алоњидаи шахсии њамзамонони 
воќеаву њодисањои омўхташаванда истифода бояд баранд. Дар 
сарсухани он ањамияту моњияти илмию амалии маърўза, маќсаду 
вазифањои кор, тањлили сарчашмаю адабиёти истифодабурдашуда 
баён карда мешавад. Ќисмати асосии маърўза иборат аз 2-3 савол, 
мазмуну мундариљаи маърўзаро инъикос менамоянд. Њар як савол 
5 Реферат - аз калимаи лотинї «referre» гирифта шуда, маънои хабар доданро 
дорад.

бо хулосаи худ љамъбаст карда мешавад. Дар фарљоми умумии 
маърўза хулосањои асосї ва таклифњо мухтасар баён карда 
мешаванд. Дар ќисмати охири кор рўйхати сарчашмаю адабиёти 
истифодашуда бо тартиби муайян навишта мешавад. Маърўза 
кори нахустини илмии хонандагони мактаби миёна мебошад. 
Њангоми навиштани он хонанда аз нозукињои корњои таълифї, 
ахлоќї, муаллифї ошної пайдо карда, мањорати гузаронидани 
тадќиќотро азхуд менамояд.

Мавзўњои маърўзањо дар аввали сол дар љойи намоёни 
синф овезон карда мешаванд, то ки хонандагон тавонанд 
мавзўи барояшон форам ва љолибро ихтиёран интихоб намоянд. 
Омўзгори фанни таърих бошад вазифадор аст, ки аз рўи иљроиш 
ва назорати хонандагон роњбарї намояд. Роњбар ба тарзи тартиб 
додани наќшаи кор, љамъоварии адабиёт, тарзи истифодабарї 
аз сарчашмаю адабиёт, мањорати муаллифї ва ѓайрањо бояд 
маслињатњои методї дињад. Бо маърўзаи омодашуда хонандагон 
дар ваќти дарсњои семинарї, конференсияњо ва ё мањфилњои 
фаннї баромад мекунанд. Ба сифати маърўза дар журнали синфї 
бањо гузошта мешавад. Маърўзањои бењтарин дар озмунњои 
умумимактабї, ноњиявї, шањрї ва умумиљумњуриявї санљида 
мешаванд. 

Њамин тавр, азбаски масъалаи љустуљўї-тадќиќотии 
хонандагон нињоят мураккабу ањамиятнок мебошад, бинобар 
њамин дар таљрибаи таълими фанни таърих ин услуб нисбатан 
кам истифода бурда мешавад. Чунки интихоби амалии ин 
услубњои таълим аз як ќатор шартњо вобаста аст. Масалан, аз 
маќсадњои умумии таълим, аз хусусиятњои фанни таърих, аз 
сатњи мањорати касбию илмї-тадќиќотии худи омўзгор, дараљаи 
донишу мањорату малакаи хонандагон, хусусиятњои синнусолии 
онњо, шароити моддї-техникии мактаб, аз маќсад ва вазифањои 
кори касбинтихобкунии худи хатмкунандагони мактаби миёнаи 
њамагонї ва ѓайра вобастагии ногусастанї дорад. 

Кишваршиносї – воситаи муњими такмили фаъолияти 
љустуљўї-тадќиќотии хонандагон мебошад. Инчунин 
кишваршиносї дониши хонандагонро доир ба кишвари худ ва 
омўзиши таърихи гузаштаю кунунии он васеъ намуда, онњоро 

дар рўњияи ба манфиати кишвари худ хизмат кардан, таърихи 
онро боз васеътар омўхтан, дар кори азхуднамудани сарват ва 
инкишоф намудани маданияту маърифати илмии он фаъолона 
иштирок намуданро тарбия менамояд.

Шарти муњими ташаккули мароми мушаххаси таълимї-
тадќиќотї танњо равияи фаъолияти шуури хонанда ва натиљаи 
фаъолияти таълимї набуда, балки аз тарзњои ноилшавї ба он 
вобаста аст. Ба хотири он, ки маромњои фаъолияти љустуљўї-
тадќиќотии хонандагон ташаккул дода шавад,  бояд њамаи 
услубњои ташкил ва амалисозии фаъолияти таълимї, мисли 
услубњои баёни шифоњї, аёният, амалї ва ѓайра истифода шаванд. 
Њикоя, лексия, сўњбат имкон медињад, то ки хонандагон ањамияти 
мавзўњои људогонаро фањмида гиранду масъалањои норавшану 
њоло ноомўхташудаи онро дарк кунанд. Таъсири асбобњои аёнї, 
ки шавќу њаваси хонандагонро ба омўзиши масъалањо бедор 
мекунанд, ба фаъолияти эљодии онњо ќувват мебахшанд. Ин аст, 
ки хонандагони синфњои болої махсусан ба корњои љустуљўї-
тадќиќотї бештар мароќ зоњир меномоянд. Услубњои љустуљўї-
тадќиќотї он ваќт натиљаи дилхоњ медињанд, ки агар маромњои 
кори илмї-тадќиќотии таърихшиносон дар доираи имкониятњои 
воќеии таълимї ќарор дошта бошанд. Љолиби таваљљўњ аст, ки 
њар як услуби ташкили фаъолияти таълимї-маърифатї  на танњо 
таъсири ахборотї-омўзишї дорад, балки хусусияти ташкили 
фаъолияти самарабахши эљодии хонандагонро низ доро буда, 
бањри бедорсозии хоњиш ва мањорату малакаи азхудкунии 
соддатарин роњу ќоидањои кори илмї ањамиятбахш аст.

г)  Услуби интерактивї
Давлати сињибихтиёр, демократї ва њуќуќбунёти Љумњурии 

Тољикистон дар назди соњаи маориф ва таълиму тарбияи мактабї 
вазифањоеро пеш мегузорад, ки хоси табиат ва рисолати ин сохти 
давлатдорї мебошад. Яъне, чї тавре ки дар боло гуфта шуд, дар 
маркази диќќати мактаб ташаккул ва тарбия намудани шахсияти 
мустаќилу озод ва озодандеш, дорои мавќеи шањрвандї ва содиќ 
ба ватани хеш меистад.

Тўли солњои истиќлолияти давлатии Тољикистон стандартњои 
тањсилоти мактабї то як дараља бањри иљрои ин маќсад таѓйир 

дода шудаанд ва феълан ин иќдом њоло идома дорад. Аз тарафи 
дигар, иљрои ин њадаф бидуни дар таълим алалхусус дар раванди 
таълими фанњои љомеашиносї љорї намудани талаботи нави 
педагогию, пеш аз њама педагогикаи њамкорї ва дастовардњои 
услуби таълим ва фанњо аз имкон берун аст.

Зимни ин гуфтањо манзури мо усулњои фаъоли муосири 
интерактивї дар дарстњои таърих мебошад, ки истифодаи 
онњо дар мактабњои замонавї на он ќадар љавобгўи њадафњои 
технологияи нави таълиму тарбияи мактабї ва љомеаи демократї 
мебошанд.

Услуби интерактивї6 яке аз усулњои пешќадам ва маъмули аз 
љињати назария ва амалия санљидашудаи муосири таълими фанни 
таърих ба шумор меравад. Бо истилои забони модарї услуби 
интерфаъолгардонї ё ин ки дар шакли тарљумаи луѓавї  - мазму-
ни услуби аз миёна фаъолгардонии раванди таълим гуфтан раво 
мебошад. Омўзгор раванди таълими фанни таърихро ба фаъолияти 
хонандагон бо роњи њалли масъала (мавзўи дарс) бевосита љалб 
намудани худи хонандагон фаъол мегардонад. Омўзгор воќеан 
аз маводи аёнии электронии шавќовар ва диќќатљалбкунандаи 
таълим – гузориши саволњои проблемавї (масъалавї) истифо-
да бурда, диќќати хонандагонро ба азхудкунии мавзўи нав љалб 
намуда, дар натиља раѓбати онњоро ба мантиќи масъала афзуда, 
кўшиш менамоянд, ки дар њалли он хонандагон фаъолона 
иштирок кунанд. 

Тарзи истифодабарии услуби интерактивии таълим чунин 
мебошад:

1. Интихоби амал. Масъаларо интихоб намудан (масалан, 
сабабњои оѓози “Љанги сард”).

2. Тањкурсии лозимиро интихоб намудан (бояд баъзе 
донишу малака ва захираи пешакии барои иљрои вазифаи 
зуруриро доро бошанд).

3. Ташкили гурўњњо (3-5 нафар, хаттї бошад – 2-3 нафар).
4. Таќсими вазифањо ба гурўњњо (як нафар муњокимаронї 

6 Калимаи интерактивї аз ду калимаи лотинї «inter - мобайн ва aktiv - афъол 
тартиб ёфтааст, ки дар якљоягї маънои фаъолгардони байнї (мобайн)-ро ифода 
менамояд.

мекунад, дигаре онро сабт мекунад, сеюмин наќши 
пешворо иљро мекунад).

5. Дастури фањмо ва возењ додан. Мўњлати иљроиши 
супоришњоро барои гурўњњо бояд муайян кард. Гурўњњо 
бо мавод ва ахбори лозимї муљањњаз буда, омўзгор 
вазифадор аст, ки роњи дурусти иљроиши онро ба 
хонандагон нишон дињад.

6. Муњокима намудан. Ахбори омоданамудаи хонандагон 
шунида мешавад (тавассути роњбари гурўњ). Як на-
фар (бештар ваќт омўзгор) натиљањоро сабт мекунад 
(дар тахтаи синф ва ё ќоѓази калони сафед). Агар ваќт 
имконият дињад, гурўњњо бо саволу љавоб далелњои 
якдигарро тањлил менамоянд.

7. Њуљуми зењнї – яке аз усулњои интеракитивии таълим 
мебошад, ки дар натиљаи он нисбати ин ва ё он савол 
фикри гурўњї пайдо мегардад.

Риоя намудани ќонуниятњои зерин барои боз њам 
самараноктар ва хубтару шавќовартар гузаронидани дарс 
тавассути истифодабарї аз усули њуљуми зењнї дар раванди дарси 
интерактивї имконият медињад:

•	 аќидањои пешнињодшуда бањогузорї ва танќид карда 
мешаванд;

•	 њар ќадар аќида зиёд бошад, њамон ќадар дарс хубтар 
мегузарад;

•	 њар як аќидаро то ќадри имкон муфассал баён кардан 
мумкин аст;

•	 аќидањои бидуни мулоњиза ва далелу хулосабарории 
зарурї низ ќобили ќабул мебошанд;

•	 њамаи аќидањо дар тахтаи синф сабт мешаванд”
•	 мўњлати гузаронидани њуљуми зењнї ќаблан муайян карда 

шуда, ваќти он ќатъия риоя карда мешавад.
Њуљуми зењнї имконият медињад, ки дар њолати мураккаб њам 

масъала њалли худро ёбад. Он назари хонандагонро ба масъала 
васеъ мегардонад, фикрронии ќолабиро бартараф менамояд. 
Он имконият медињад, ки аз фазои мусобиќавї ба њамкории 
масъулнок гузаранд. Тарзи оддї ва манфиатноки муттањид 
намудани гурўњ (синф) шуда метавонад.

Тарзи истифодабарї аз он:
- њалли масъалаи муайян пешнињод мешавад ва барои 

бартараф намудани он њама гуна таклифу пешнињодњо 
метавонанд пешнињод карда шаванд;

- њама аќидањо сабт мешаванд (дар тахтаи синф ва ё вараќи 
калони сафед);

- самаранокии ин усул бо пайдоиши фикрњои мухолиф 
таъмин карда мешавад;

- пас аз анљоми њуљуми зењнї љамъбаст, тањлил ва интихоби 
пешнињоди нисбатан љолиб барои кори минбаъда суръат 
мегирад.

Њамин тавр, усулњои интерактивї – ин усулњое мебошанд, ки 
назари хонандаро ба масъала васеъ мекунад, фикронии ќолабиро 
бартараф намуда, имконият медињад, ки фазои њамкории 
бомасъулият ба вуљуд омада, бањри муттањид намудани гурўњ, 
синф њисса гузошта, фаъолнокии хонандагонро баланд бардошта, 
дар ташаккул додани тафаккури интиќодии онњо сањмгузор 
шавад. Њангоми ташкили гурўњњои хурди хонандагон барои 
фаъолона иштирок намудани онњо дар дарс имконияти бештар 
пайдо мешавад. Онњо муњокимаронї карда, дар назди ањли синф 
баромад карда, аз њамдигар сабаќ меомўзанд, нуќтаи назари 
гуногунро тањаммул карданро меомўзанд ва ѓайра. Инчунин ин 
услуби фаъол барои ташаккули фикру андешаи худро дар шакли 
хаттї ва ё шифоњї пешнињод карда тавонистанро мустањкам 
менамояд. Дониш ва малака инчунин ќобилияти тафаккури 
мантиќии таърихї дар мавридњои иштирок дар муаррифии 
шифоњї, хаттї, тасвирї намоиш дода мешавад.

Хуллас, омўзиши фанни таърих дар асоси истифодабарии 
услубњои интерактивї бояд дар вуљуди насли љавон нисбат ба 
илми таърих (алалхусус таърихи ватанї) њисси эњтиром тарбия 
намояд ва дар айни замон – ташаббус, масъулият ва малакаи 
аз озодињои шахсї истифода бурда тавонистани онњоро ривољ 
дињад. Шањрванди дорои тафаккури интиќодї дар муќобили 
авомфиребї истодагарї карда метавонад, мулоњизањои мустаќил 
дорад, дорои ќобилияти нуќтаи назари худро босамар асоснок 
кардану онро муњофизат кардан мебошад.



139

д) Услуби бозии таълимї
Бозї – як навъи фаъолияти инсон буда, дар инкишофи 

инфиродии кўдак ањамияти калон дорад. Дар бозї талаби ба 
олами гирду атроф таъсир расонидани кўдак зоњир гардида, 
сифатњои фикрї, ахлоќї ва иродавии ў ташаккул меёбад. Дар 
бозї њисси гурўњии бачањо бо вуљуд омада, сифатњои дўстї 
ва њамкории онњо инкишоф меёбад. Бозињои дидактикї ба 
инкишофи мушоњидакорї, хулосабарорї ва дигар тарафњои 
фаъолияти фикрї мадад мерасонанд. Бозињо ба – наќшавї, 
варзишї, дидактикї, конструкторї ва ѓайра таќсим мешаванд.

Бозињои дидактивї – бозињои махсус, ки њангоми таълим 
додани кўдакони синну соли мактабї истифода бурда мешавад. 
Бозињо  мушоњидакорї, диќќат, хотира, тафаккур, нутќ ва 
тасаввуроти мактаббачаро инкишоф медињанд.

Викторинаи мактабї (бозї тавассути саволу љавоб) – тавассути 
он ќобилияти фањмидан, донистан ва даркнамоии хонандагон 
афзун мегардад, ин навъи бозї дар байни хонандагон хеле маъмулу 
машњур мебошад. Викторина дар синф, дар мањфилњои фаннї 
ва ѓайрањо гузаронидан мешавад. Викторинаи адабї, таърихї, 
мусиќї,варзишї ва омехта дида мешавад. Ба тариќи саволу љавоб 
гузаронида мешавад. Саволњоро шифоњї ва ё хаттї пешнињод 
менамоянд. Њангоми тартиб додани саволњо хусусияти синну 
солї, дараљаи донишу малакаи интироккунандагон ба инобат 
гирифта мешавад. Барои гузаронидани викторина аз байни 
омўзгорон ва хонандагон њайати њакамон интихоб карда мешавад. 
Ањамияти таълимї ва тарбиявии викторина аз он иборат аст, ки 
дар хонандагон њушёрию зиракї ва фаъолиятмандиро инкишоф 
медињад, барои муайян намудани сатњи дониши хонандагон 
оид ба ин ё он давраи таърихи халќи тољик ва ё таърихи умумї 
ёрї мерасонад. Барои боз њам дучанд гардонидани фаъолияти 
хонандагон ањли синфро метавон ба 3 гурўњ таќсим намуд, њар як 
гурўњи хонандагон барои дастаи худ номи махсусу фарќкунанда 
интихоб менамоянд, масалан, “Бањористон”, “Далерон”, 
“Оташак” ва ѓайрањо. Инчунин сардори гурўњ бояд албатта 
муайян карда шуда, ба сифати дастаи муташакил баромад намуда, 
ба “хазина”- и гурўњ хол љамъ мекунанд. Дар хотимаи бозї саволу 

љавоб љамъбаст карда мешаваду њар як гурўњи хонандагон аз рўи 
миќдори љамъбастии холњо: љои 1-м, 2-м, 3-м-ро ишѓол мекунанд. 
Ба ѓолибон аъзоёни њакамон тўњфањои хотиравї месупоранду 
омўзгор иштирокчиёни фаъоли бозиро бо бањои “хубу” - “аъло” 
сарфароз мегардонад.

Тавассути ин гуна бозї хонандаи болаёќат барои хонандаи 
сустхон намунаи ибрат шуда, њисси мубориза барои баланд 
бардоштани обрўи гурўњ ба назар намоён мешавад. Шавќу њаваси 
хонандагон ба донишомўзї баланд мегардад. 

Бозињои наќшї -  низ дар таърихомўзии хонандагон сањми 
намоён мегозорад. Хонандагон ба наќши шахси дигар ворид 
гашта, аз номи ў амал менамоянд. Ба хонандагон вазъияте 
пешнињод карда мешавад, ки дар асоси он онњо бояд ба хулосаи 
лозимї оянд, низоъ њал кунанд ва вазъияти пешнињодшударо ба 
анљом расонанд. Ин намуди бозї ба хонандагон тарзи рафтори 
дар њар гуна њолат маќбулро меомўзанд, ќобилияти ќабули ќарор 
ва њимояи фикри шахсии хонандагонро пурзўр менамоянд.

Тарзи истифода аз ин намуди бозї чунин аст:
1. Интихоби имконияти бозї. Хонандагон одоби 

муошират,тадќиќот, ќабули ќарор ва дифои мавќеи 
хешро азхуд мекунанд.

2. Интихоби иштирокчиён. Дар назди тамоми ањли синф 
баромад мекунанд, ё наќшро дар гурўњњои хурд иљро 
мекунанд. Дигар хонандагон вазифаи тамошобин ва ё 
дигар вазифаро метвонанд иљро кунанд.

3. Гузаронидани бозї. Ба ин раванд асосан омўзгор дахолат 
намекунад. Баъзан муфид аст, агар пас аз анљоми бозї 
хонандагон наќшњояшонро иваз намуда, бори дигар 
бозиро гузаронанд ё худ онро ба иљро расонанд.

4. Муњокима. Њам иштирокчиён ва њам тамошобинон дар 
ин раванд иштирок мекунанд.

Дар охири дарс омўзгор муњокимаи бозиро ташкил карда, 
чунин саволњои эњтимолї доданаш мумкин аст:

1. Аз ин бозї чиро омўхтед?
2. Аз бозї ва иљрои наќшњои алоњида чї таасурот 

бардоштед?

3. Оё бозї њаќќиќї буд? Наќшњои офарида бо њаёт чї 
умумият ва чї фарќият доштанд?

4. Оё масъала њалли худро ёфт? Агар ња, чї тавр? Агар не, 
барои чї?

Ѓайр аз бозињои номбаршуда дар таљрибаи педагогї бозињои 
таълимї дар шакли њалли красворд, чайворд, “Кї? Дар куљо? 
Кай?” – ро ба асос гирифтан мумкин аст, инчунин дар корњои 
берун аз синфї бозињои њарбї-ватанпарварї, пайшиносони љавон, 
театри њаваскорон ва ѓайрањоро истифода бурдан самаранок аст.

Муњимаш он аст, ки ба воситаи ташкил ва гузаронидани 
усулњои њавасмандкунии мактаббачагон нисбати илму дониш, 
маърифат ва умуман донистани моњият, мазмун ва сабабу 
оќибатњои њодисањои гузаштаи таъриху замони њозира раѓбат 
пайдокунанда мешавад. Масалан, дар синфи Х аз таърихи замони 
муосир машѓулияти амалиро дар мавзўи “Низоъ дар байни 
давлатњои Шарќи Наздик: муношиќаи љањони арабу Исроил (с. 
1947-1967)” дар асоси услуби интерактивї ба наќша мегирем.

Саволњо:
1. Вазъияти халќи фаластинї ва яњудро дар арафаи ќабули 

ањдномаи СММ тањти раќами 171 оид ба таъсисёбии давлати 
Исроил ва Фаластин инъикос намоед.

Синфро, ки иборат аз 15 нафар хонанда аст ба 3 ќисм таќсим 
намуда, ба њар як гурўњ супориш дињед.

Гурўњи 1-м – оиди халќи Фаластин маълумот љамъ мекунад; 
гурўњи 2-м – оиди халќи яњуд баромад тайёр мекунад, гурўњи 3-м 
– оиди мавќеи СММ ва фаъолияти ин ташкилоти бонуфуз мавод 
љамъоварї менамояд.

Барои омодагии хонандагон 5-10 даќиќа ваќт људо карда 
мешавад. Дар њар як гурўњ сардор, котиб ва нотиќ интихоб карда 
мешавад, яъне њар як хонанда ба фаъолияти таълимї љалб карда 
мешавад.  

Дар ин њолат хонандагони болаёќат хонандаи сустхонро 
рўњбаланд сохта, барои омўзиш њавасманд мегардонад (мубориза 
барои баланд бардоштани обрўи гурўњ ба чашм мерасад). Чунин 
дарсгузаронї ба бозии телевизионии “Кї? Дар куљо? Кай?” 
шабоњат дорад (фарќияташ дар он аст, ки барои хонандагон 
барои омодагї ваќт зиёдтар дода мешавад).

Баъд аз баромадњои кўтоњ (2-3 даќиќагї ) хонандагон 
метавонанд ба якдигар савол дињанд ва баъзе лањзањои мавзўъро 
барои худашон аниќтар кунанд.

Баъдан саволи дуюм пешкаш карда мешавад:
2. Њадафњои ѓоявии њар яке аз тарафњоро асоснок намоед: 

барои Исроил сионизм, барои Фаластин – миллатпарастии арабї 
ва барои љањониён – аз нуќтаи назари ќонуниятњои “Љанги сард” 
(манфияти ИМА, ИЉШС ва дигар мамлакатњои абарќудрат).

Баъдан гурўњњо оид ба љангњои арабу Исроили дар солњои 
1948-1967-1973 баамаломада саволу љавоб  мекунанд. Дар давоми 
дарс-семинар як бозии наќшї низ намоиш додан мумкин аст. 
Масалан, ќањрамонони њодисањои номбаршударо (Ясир Арафат, 
Мане Даяш Ариэл Шарон) худи хонандагон наќш офарида, дар 
асоси омодагии ќабли байни худ сўњбат менамоянд. 

Масалан, сўњбати Арафат бо Шарон баъд аз љанги соли 1967 
намоиш дода мешавад, ки рафти он Арафат ба Шарон ваъда 
медињад, ки то он даме, ки Байтулмуќаддас ба сифати шањри 
арабњо эътироф карда нашаваду фаластинињо истиќлолиятро ба 
даст надароранд, ў ришашро намегирад. Ба ин суханони ў Шарон 
љавоб дод, ки Арафат магар аст, ки тамоми њаёти боќимондааш 
дигар риштарошак нахарад (ин лањзаи назарногир аст, аммо бо 
тамоми њастї масъалаи мураккаби Шарќи Наздикро таљассум 
карда метавонад). 

Бозињои наќшї бечуну чаро омодагии пешакиро талаб 
мекунанд. Як њафта пештар омўзгор бояд ба хонандагон адабиёти 
лозимаро тавсия намуда, ба њар кадомашон машварат гузаронида, 
дараљаи тайёрии онњоро аз назар гузаронад.  

Инак, дар баробари истифодабарии услубњои интерактивию 
бозињои зењнию маърифатї 3 вазифаи асосї њалли худро меёбад:

1) њангоми иљрои вазифањои таълимї хонандагон дар асоси 
услубњои фаъоли самарабахш донишњои нав азхуд мекунанд (дар 
асоси истифодабарии адабиёти иловагї);

2) вазифањои амалї барои азхудкунии тарзи баромад, малакаи 
саволгузорї, иштирок дар бањсу мулоњиза, фикри худро иброз 
намуда, онро њимоя карда тавонистан ва ѓайрањоро ташаккул 
дода, барои мусоидати ин њунарњо имкониятњои иловагї муњаё 
менамояд;

3) вазифањои тарбиявии ташаккули шахсияти фаъолу нотарс, 
дорои тафаккури интиќодї ва маданияти баланди бањсро (гўш 
кардани фикри дигарон, бо мулоњиза љавоб додан доир ба 
саволњои бањснок, њурмати нуќтаи назари муќобил) доро буда, 
дар назар дошта мешавад.

Алалхусус, бозињои таълимї барои инкишофи 
мушоњидакорї, хулосабарорї ва дигар тарафњои фаъолияти 
фикрї мадад мерасонад. Њамаи бозињои гурўњї, ки иљроиши онњо 
риояи ќонуниятњои муайянро талаб мекунад, ба тарбияи ирода ва 
ба талабатњои умда итоаткунандаи мањорати хонандагон низ ёрї 
мерасонад.

Њамин тавр, услуби таълим гуфта, равобити мунтазами 
фаъолияти омўзгору шогирдонро, ки њалли вазифањои таълимї, 
тарбиявї ва инкишофи хонандагон дар раванди таълим ба амал 
бароварда мешавад, меноманд. Услуби таълим вобаста ба таѓйир 
ёфтан маќсад ва мазмуни таълимоти фанни таърих борњо такмилу 
таѓйир ёфтааст, чунончи услубњои анъанавии таълим (баёни 
шифоњї, аёният, амалї) ва услубњои муосири таълим (тадќиќотї, 
ќисман тадќиќотї, проблемавї, интерактивї ва ѓайра).

Услуби таълим хеле зиёд мебошанд, њар кадоме аз онњо ду 
тараф дорад (фаъолияту омўзгору фаъолияти мувофиќи ба худ 
хоси хонандагон) ва мањз дар њолатњои мухталиф маънидод 
шуданашон мумкин аст. Чунин хусусият доштани услубњои 
таълим боиси он гаштааст, ки то  алњол он дар илмњои педагогї 
якчанд хел тасниф карда шуда, таснифи ягона надоранд.

Гурўњбандии услубњои таълим барои љорї кардани низоми 
кор лозим аст. Чї тавре ки мушоњидањо нишон медињанд, ќариб 
њар як омўзгор дар кори таълимї –тарбиявии худ услуби хосе 
дорад, ки онро ба сифати ќолаб барои њама умумї гардонидан 
аз имкон берун аст. Ин амал ба ќобилият ва мањорати педагогї, 
ба санъат ва одоби педагогї, ба мењнатдўстї ва эљодкории 
омўзгор ва ѓайра вобаста аст. Дар њар як гурўњи педагогї якчанд 
омўзгоронро пайдо кардан мумкин аст, ки дорои санъат ва 
мањорати педагогї буда, аз услубњои муосири фаъол моњирона 
истифода мебаранд. Аз таљрибаи пешќадами онњо истифода 
бурдан – вазифаи аввалиндараљаи њар як омўзгори навомўз аст.

Илова бар ин, аз тавсияњои зерин истифода бурдан фоидабахш 
мебошад:

1. Услуб бояд асоси илмї дошта бошад ва комёбињои 
илмњои педагогика, психология, услубњои таълими фанни 
таърих ва таќрибаи таълимгоњњои пешќадамро бояд ба 
назар гирифт.

2. Услуб бояд бо маќсад бошад ва ба иљрои вазифањои 
таълимї-тарбиявї ва инкишофдињандаи хонандагон дар 
бобати омўзиши фанни таърих равона карда мешавад.

3. Дастраст будани усулу услуб хеле муњим аст.
4. Услуб бояд самарабахш буда, барои ривољу равнаќи 

фаъолиятнокии хонандагон равона карда шавад.
5. Услуб бояд њамеша ташаккул ёфта, имконияти ба он 

навигарињо дохил карданро дошта бошад.
6. Аз услубњои муосири фаъоли таълим бояд воќиф буда, 

онњоро дуруст кор фармуда, хусусияти фарќкунандаи 
онњоро донистан шарт аст.

7. Услубњое, ки дар таљрибаи педагогї санљида шудаанд ва 
услубњои муосир дар алоќамандї бояд истифода шаванд.

Њоло, ягон услуб ва ё гурўњи услубњоро нисбати дигараш 
афзалиятнок њисобидан наравост, чунки онњо дар шароити 
муайян фоида оварда метавонанд. Бинобар њамин, омўзиши 
њаматарафаи услубњо то њол давом дорад ва шарту шароитњои 
истифодабарии онњоро тасдиќ накарда, чун услуби бењтарин 
тавсия додан мумкин нест. Њамаи услуб босамар ва хуб мебошанд, 
аз њама муњимаш дар истифодабарии усулњои таълим он аст, ки 
онњо натиљаи дилхоњ оварда, ба инкишофи кори мустаќилона ва 
фаъолиятнокии баланди хонандагон ноил гардонад.



145

Адабиёт:

1. Эмомалї Рањмон. Рушди маориф – асоси тањкими аркоми давлат . – 
Душанбе, 2009. 

2. Атахонов Т., Лутфуллоев М., Шарифов Ф. Очеркњои афкори 
педагогї. – Душанбе, 2005. 

3. Лутфуллоев М. Эњёи педагогикаи Аљам. – Душанбе, 1997. 
4. Содиќов А.Аќидањои ахлоќии мутафаккирони Шарќ.–Душанбе, 

1989. 
5. Луѓати тафсири ислоњоти педагогика. – Душанбе, 1988. 
6. Зиёев Т.Н. Назария ва амалияи санљиши донишу малака ва мањорати 

хонандагон дар таълими таъриху њуќуќи инсон. – Душанбе, 2008. 
7. Обидов И.О. Аз мактаби ибтидої то мактаби њатмии миёна. – 

Душанбе, 1998. 
8. Кузьмина Н.В. Очерки психологии педагогической деятельности. – 

Л., 1969.
9. Лерпер И.Я. Дидактические основы методов обучения. – М., 1981.
10. Маркуша А. М. Если вы учитель.- М., 1989.
11. Хронов В.Е. Твой лучший учитель, школы. –М., 1987.
12. Шаталаов В.Ф. Эксперимент продолжается.- М., 1989.
13. Левшин Л.А. Когда слово воспитывает. – М., 1989.
14. Волков И.Б. Учим творчеству. – М., 1982.
15. Лысенкова С. Н. Когда легко учиться. – М., 1985.
16. Махмутов М.И. Организация проблемного обучения в школе. Кни-

га для учителя. – М. 1987.
17. Учителю о педагогической технике /Под. ред. Л.И. Рувинского. – 

М., 1987. 
18. Щетинин М.П. Объять необъятное: Записки педагога. – М., 1986.
19. Подласый И.П. Педагогика. Новый курс. – кн. 1. – М., 2003.
20. Выбор методов обучения в средней школе /Под. Ред. Ю.К. Бабан-

ского. – М., 1981.
21. Вильямс Р.Маклин К. Компютеры в школе.- М., 1988.


